
2020 йил 25 январдан чиқа бошлаган    

Давоми 3-бетда Давоми 4-бетда

Шоирнинг бу мисраларини бе-
жиз келтирмадик. Боиси, кейинги 
йилларда англаб етган ҳақиқатимиз 
мамлакатимизда яшаётган кўп мил-
латли халқимиз орасида ўзаро би-
родарлик, бирдамлик ва меҳрдош-
лик ҳисси юксалгани бўлди.

Халқимиз бу қутлуғ ҳодисани 
ҳақли равишда мамлакатимизда 

юз бераётган катта ислоҳотлар са-
мараси билан боғлайди. Бунга ҳар 
биримиз ўз ҳаётимиз, қолаверса, 
маҳалламиз, овулимиз, шаҳару 
туманларимиз, умуман, мамла-
катимиз ўзгараётгани мисолида 
 гувоҳмиз. 

БИЗНИ ЭЛ-ЮРТ МАНФААТИ ВА БУЮК ҒОЯЛАР БИРЛАШТИРАДИ

Ўзбекистон Республикаси мустақиллигининг 32 йиллиги олдидан

Лекин негадир бир муддат мана шундай 
асл маҳсулотлар бозорларимизда камайиб, 
улар ўрнини янги навлар эгаллай бошлади. 
Деҳқонларимиз четдан келтирилган супер эр-
тапишар уруғлар орқали ҳосилни тезроқ бо-
зорга чиқариб, кўпроқ даромад олишга ошиқа 

бошлади.  Буни кимлардир бозор талаби, ил-
мий изланишлар натижаси, деган бўлса, яна 
бошқалари четдан келтирилган уруғлар ма-
ҳаллий навларни сиқиб чиқариб юборишидан 
чўчиди. 

“Обиноввот”, “Бўрикалла”, “Мраморний”, “Юсупов”, “Обидов”...  Бозорда 
қовун-тарвуз, помидор ва картошканинг бу каби навлари жуда харидоргир. 
Сотувчилару деҳқонлар ҳам айнан шу номларни айтиб, харидор чорлайди. 

Негаки, одамлар бу маҳсулотлар асллигини билади. Деярли ҳар бир оила 
томорқасида бундай бетакрор таъмли табиий маҳсулотлар етиштирилади.

Қорақалпоқнинг улуғ шоири Ибройим Юсупов қон-қардош 
халқларимиз ҳақида шундай ёзади: “Дарёни дарёга қўшган, 
Фазоларнинг сирин очган, Бир оиладек уюшган, Мангу яша, 

туғишганлик”. Ёки бошқа бир шеърида “Қандай яхши, биродар, 
Одамзоднинг юраги. Бир одамга бир одам, Бўлса доим кераги”, дейди.

Президент Шавкат Мирзиёев 27 июль куни қишлоқ хўжалиги ва саноатдаги йирик лойиҳалар, янги ишлаб чиқариш 
қувватлари ҳамда маҳаллалар ҳаёти билан танишиш мақсадида Фарғона вилоятига келди.

ХАЛ¯НИНГ ТУРМУШ ШАРОИТИНИ ЯНАДА ЯХШИЛАШ, ВИЛОЯТ И¯ТИСОДИЁТИГА  
ФАОЛ ИНВЕСТИЦИЯЛАР ЖАЛБ ¯ИЛИШ БªЙИЧА ЮКСАК МАРРАЛАР КªЗЛАНГАН

Ўзбекистон Республикаси Президенти 
Матбуот хизмати суратлари.

Ҳар бир ҳудуднинг “ўсиш нуқталари”-
ни ривожлантириб, одамларга иш ўрни 
ва даромад манбаи яратиш — давлати-
миз сиёсатининг устувор мақсади. Ол-
тиариқ туманида деҳқончилик шундай 
таянч соҳа. Бу ернинг одамлари маҳсу-
лот етиштириш ва уни экспорт қилиш-
нинг ҳадисини олган.

Илгари бу туманда ҳам пахта ва ғал-
ла кўп экилар эди. Давлатимиз раҳбари-
нинг ғояси билан қишлоқ хўжалиги экин-
лари манфаатдорлик, бозор талаблари 
асосида ўзгартирилди. Бунда нафақат 
экишга эркинлик берилди, балки ҳар то-
монлама қўллаб-қувватланмоқда.

Хусусан, Ўзбекистон Президентининг 
мева-сабзавотчилик соҳасида қўшимча 
қиймат занжирини яратиш, узумчиликни 
ривожлантиришда кластер тизимини жо-
рий этиш тўғрисидаги қарорлари бу соҳа-
га янги имкониятлар очди. Хўжаликларга 
субсидиялар берилди, илғор технология-
лар жалб этиш давлат томонидан рағбат-
лантирилди. Бу имкониятлар натижасида 
бугун узумчилик катта тармоққа айланди, 
бундай хўжаликлар кўпайиб бормоқда.

2020 йилда туманда “Хайрулло Баҳ-
ром Бойматов” фермер хўжалиги томо-
нидан 75 гектарда узумчилик планта-
цияси ташкил этилган эди. Давлатимиз 
раҳбари ушбу токзорни келиб кўрди.

Бу ерда “Ҳусайни”, “Келинбармоқ”, 
“Ризамат”, “Мерседес” каби узум нав-
лари етиштирилмоқда. Улар келгуси 
йилдан тўлиқ ҳосилга киради ва жами 3 
минг тонна узум етиштирилади.

Олдинлари бу майдонда пахта эки-
либ, ўртача 25 центнердан ҳосил олин-
ган. Энди узумнинг нархи билан со-
лиштирганда, бир гектардан даромад 
қарийб 10 баробар ошган.

Яна бир муҳим томони, фермер хў-
жалигида мавсумий юмушлар билан 
бирга 700 кишининг бандлиги таъмин-
ланган. Улар кунига 200 минг сўмгача 
иш ҳақи олади.

Президентимиз ёшларга ва ишсиз 
фуқароларга узум парваришини ўрга-
тиб, улар билан кооперация асосида 
узум етиштириш, бунга чет эллардаги 
юртдошларимизни ҳам жалб этиш за-
рурлигини таъкидлади.

Боғда, шунингдек, олма, гилос ва 
ўрик кўчатлари, қатор ораларига тар-
вуз, қовун, помидор, қалампир, булғор 
қалампири ва бошқа сабзавотлар экил-
ган. Булар ҳам аҳоли даромади, юрти-
миз экспортини ошириш учун қўшимча 
манба бўлмоқда.

Боғ ёнида 2 минг тонна сиғимга эга 
бўлган совиткичли омбор қурилган. Бу 
ерда маҳсулотлар сақланиб, сарала-
ниб, Туркия ва МДҲ мамлакатларига 
экспорт қилинади.

Давлатимиз раҳбари мамлакатимиз-
да иқлими узумчиликка мос туманлар 
кўплигини таъкидлаб, уларда ҳам Ол-
тиариқ тажрибасини жорий қилиш, ток-
зорларни кўпайтириш бўйича кўрсатма 
берди.

Президентимиз Бағдод туманидаги 
Хитой маҳалласида бўлиб, аҳоли тур-
муши билан яқиндан танишди.

Бу ерда 2 минг 800 нафарга яқин 
аҳоли яшайди. Одамлар томорқадан 
унумли фойдаланади. Аёллар тикувчи-
лик билан шуғулланади. Чорвачилик, 
паррандачилик, балиқчилик рўзғорлар-
га барака киритган.

Ўндан ортиқ савдо дўконлари, ме-
белсозлик корхонаси, сартарошхона, 
тикувчилик ва ҳунармандчилик уста-
хоналарида аҳоли иш билан банд. 
Шунингдек, ёшларнинг спорт билан 
шуғулланиши учун яхши шароит бор. 
Маҳаллада охирги икки йилда бирорта 
жиноят содир этилмаган.

Давлатимиз раҳбари шу ерлик 
 Абдуғаффор Халилов хонадонида 
бўлиб, маҳалла вакиллари билан 
суҳбатлашди.

— Бугун келиб, Фарғонадаги ривож-
ланишни, маҳаллалардаги шароитни 
кўриб хурсанд бўлдим, — деди Шавкат 
Мирзиёев. — Ислоҳотларни ҳар бир ин-
сон ўз ҳаётида ҳис қилиши учун ҳамма 
ишларни қуйи тизимда ташкил этяпмиз. 
Фарғона вилоятида 1062 та маҳалла 
бор. Улардаги муаммоларни, муҳтож 
оилаларнинг талаб-истакларини жо-
йида ҳал этиб, одамларни рози қилиш 
зарур. Барча раҳбарлар дунёқарашини 
ўзгартириб, халқимизга муносиб бўлиб, 
меҳнат қилиши керак.

Самимий суҳбатда нуронийлар 
сўнгги йилларда маҳалла қиёфаси ях-
шилангани, “Очиқ бюджет” ташаббуси 
орқали кўчалар обод бўлганини айтди. 
Хусусан, 5 километр ички йўлга ас-
фальт ётқизилган. Электр тармоқлари 
ва трансформатор янгиланган.

Президент суҳбатда билдирилган 
фикрларни қўллаб-қувватлаб, маҳалла 
идорасини таъмирлаш, мактаб учун қў-
шимча бино қуриш бўйича кўрсатмалар 
берди. Ёшларни ўқитиш ва ҳунар ўрга-
тиш, бўш вақтларини мазмунли ташкил 
этиш муҳимлиги ҳақида сўз юритилди.

“Қўқон” эркин иқтисодий зонасида 
ўнлаб корхоналар самарали фаолият 
юритмоқда. Яқинда бу ерда “BNBM 
Building Materials Central Asia” корхона-
си очилди.

Президент Шавкат Мирзиёев Фарғо-
на вилоятига ташрифи доирасида ушбу 
корхонани кўздан кечирди.

Корхонага 30 миллион доллар тўғри-
дан-тўғри хориж инвестицияси йўналти-
рилиб, йилига 30 миллион квадрат метр 
гипсокартон ва 4 миллион квадрат метр 
декоратив гипсокартон ишлаб чиқариш 
қуввати яратилди. 200 та янги иш ўрни 
жорий этилди.

Шу ерда Фарғона вилоятидаги янги 
мажмуаларни ишга тушириш маросими 
бўлди. Булар — Бешариқ туманида-
ги “Фарғона Ясин қурилиш моллари”, 
Учкўприк туманидаги “Моллис” ва “Про-
кер”, Риштон туманидаги “Чинор плюс 
— 2020”, Тошлоқ туманидаги “Экспо 
коллор прин текс”, Фарғона туманидаги 
“Баҳодир Лоғон текстиль”, Ўзбекистон 
туманидаги “Цемент хомашё савдоси”, 
Қўштепа туманидаги “Глобал Текстайл 
Инфинити” корхоналари, шунингдек, 
шошилинч тиббий ёрдам ҳамда кардио-
логия илмий-амалий марказлари фи-
лиалларидир.

Шундан сўнг Президент раислигида 
инвестицияларни жалб этиш, саноат 
ва тадбиркорликни ривожлантириш ма-
салалари бўйича йиғилиш бўлиб ўтди. 
Видеоалоқа орқали уни Қорақалпоғис-
тон Республикаси раҳбарияти, барча 
вилоят ва туманлар ҳокимлари ҳам ку-
затиб борди.

Сайловолди учрашувида аҳоли тур-
муш шароитларини янада яхшилаш, 
вилоят иқтисодиётига фаол инвести-
циялар жалб қилиб, аҳоли даромадла-
рини ошириш бўйича катта марралар 
олингани қайд этилди.

— Олдимизда ҳали етти йил бор, 
бу ишларни эртага ёки кейинги йилдан 
бошлаймиз, деган вазир ёки ҳоким қат-
тиқ адашади. Чунки одамларимиз Сай-
ловолди дастурларида кўтарилган ҳар 
бир ташаббус бўйича аниқ натижалар-
ни бугундан кутяпти. Агар энг юқоридан 
тортиб, маҳаллагача иш услуби ўзгар-
маса, барча даражадаги раҳбарлар 
“ҳар бир янги кун — янги имконият” деб 
ишлашга ўрганмаса, вақтни бой бериб 
қўямиз, — деди Шавкат Мирзиёев.

Президент тўғридан-тўғри хорижий 
инвестиция жалб қилиш бўйича Фарғо-
на вилоятидаги айрим туман ва шаҳар-
ларнинг кўрсаткичлари қониқарсизлиги-
ни кўрсатиб ўтди.

Мисол учун, Фарғона шаҳрида ўтган 
йилнинг олти ойида бор-йўғи 25 мил-
лион доллар инвестиция киритилган 
бўлса, жорий йилда ушбу рақам атиги 
12 миллион долларни ташкил қилмоқ-
да. Марғилон шаҳрида, Ўзбекистон, 
Бағдод, Тошлоқ туманларида тўғридан-
тўғри хорижий инвестициялар ҳажми 
ўтган йилги кўрсаткичнинг ярмига ҳам 
етмайди.

Бир пайтлар саноат бўйича пешқа-
дамлардан бири бўлган Фарғона ҳозир 
республикада 12-ўринга тушиб қолга-
ни кўрсатиб ўтилди. Саноат салоҳияти 
етарлича ишга солинмаяпти. Мисол 
учун, биринчи ярим йилликда саноат 
ҳажми Тошлоқда 17, Қўқонда 3 фоизга, 
Олтиариқда 1,3 фоизга ва Қувада 1,2 
фоизга камайган.

Аҳолини арзон уй-жойлар билан таъ-
минлаш бўйича ҳам аҳвол яхши эмас. 
Жорий йилда вилоятда қурилиши режа-
лаштирилган 212 та уй-жойдан бугунги 
кунгача 42 таси фойдаланишга топши-
рилган, холос.

Вилоятда хизматлар соҳаси ривожи 
ҳам қониқарли эмас.

Умуман, вилоятда 2022 йилнинг олти 
ойида фаолиятини тўхтатган корхона-

лар сони 2,5 мингтани ташкил қилган 
бўлса, бугунги кунда ушбу кўрсаткич 
14,5 мингтага етган.

Йил бошида республика бўйича 60 та 
туман тўртинчи ва бешинчи тоифаларга 
киритилиб, уларни иқтисодий ривожлан-
тириш бўйича алоҳида дастур бошлан-
ди. Фарғонада ушбу тоифаларга кирган 
Фурқат, Ёзёвон ва Сўхдаги тадбиркор-
лар ўтган олти ойда 30 миллиард сўм-
лик солиқ имтиёзларидан фойдаланган. 
Лекин мазкур туманларда натижа кў-
ринмаяпти. Аҳвол яхшиланиши ўрнига, 
улардаги тадбиркорлар тушуми ўтган 
йилга нисбатан камайиб кетган.

Саноат зоналарида катта майдонлар 
бўш турганлиги, вилоятдаги 19 та туман 
ва шаҳар ҳокимлари уларни тадбир-
корларга таклиф қилиб, мавжуд имко-
ниятлардан фойдаланмаётгани танқид 
қилинди.

— Шунча бўш жойлар туриб, ҳо-
кимлар саноат зоналари учун қишлоқ 
ерлари тоифасини ўзгартириш бўйича 
мурожаат қилишдан чарчамаяпти. Энг 
ачинарлиси, вилоятда ишлаб чиқариш 
бўлган давлат объектларини хусусий-
лаштириб, улар ўрнида якка тартибда-
ги уй-жойлар қуриб юбориш ҳолатлари 
бор, — деди давлатимиз раҳбари.

Бош прокуратура, Кадастр агентли-
гига бундай ҳолатларни текшириб, қо-
нун устуворлигини таъминлаш топши-
рилди. Бундан буён саноат мақсадлари 
учун мўлжалланган ерлар тоифасини 
ўзгартириш бўйича қарорлар фақат 
Ҳукумат комиссияси розилиги билан 
амалга оширилиши белгиланди.

Деҳқонларга экин ерларини ижарага 
бериш ишлари ҳам номига ташкил қи-
лингани, яшаш жойидан ёки сувдан узоқ 
ерлар ажратилаётгани кўрсатиб ўтилди. 
Ўтказилган сўровлар натижасига кўра, 
32 фоиз ер эгаларига туман ҳокимлиги 
томонидан ҳеч қандай ёрдам кўрсатил-
маган. Инфляцияни жиловлаш, бозор-
ларда нархлар барқарорлигини таъмин-
лаш бўйича кўрилаётган чоралар ҳам 
қониқарсиз экани қайд этилди.

Фаолиятидаги жиддий камчиликла-
ри, ишларни лозим даражада ташкил 
этмагани учун вилоят, шаҳар ва туман-

лар даражасидаги бир қатор раҳбарлар 
лавозимидан озод қилинди.

Вилоятнинг ишга солинмаган имко-
ниятларини аниқлаш ва уларни рўёбга 
чиқариш бўйича ҳар бир туман ва ша-
ҳарга республикадан масъуллар бирик-
тирилган. Улар томонидан 2 миллиард 
долларлик қўшимча захиралар аниқ-
ланган ва тадбиркорлар билан учра-
шиб, лойиҳалар шакллантирилган.

— Агар ҳокимлар вақт ажратиб, тад-
биркорлар билан учрашиб, уларнинг 
дардига қулоқ солса, ташаббусларини 
тингласа, вилоятдаги туманларнинг 
барчаси йил якунига қадар бемалол 
камида 100 миллион доллардан инвес-
тиция жалб қилиши мумкин, — деди 
 давлатимиз раҳбари.

Давлатимиз раҳбари Қува ва Беша-
риқ туманлари мисолида ушбу имко-
ниятларни кўрсатиб ўтди.

Президент Фарғонада бошланган 
ушбу тажрибани барча ҳудудларда 
йўлга қўйиш учун йил якунига қадар 
сафарбарлик эълон қилди. Ҳар бир 
туман учун йил якунигача камида 100 
миллион доллардан инвестиция жалб 
қилиш вазифаси қўйилди.

Минимал истеъмол харажатлари миқ-
дори 500 минг сўмдан 570 минг сўмга 
оширилгани сабабли Фарғонада яна 9 
минг оила камбағал тоифасига қўшилди. 
Шу боис, мутасаддиларга ушбу оилалар-
нинг ҳар бирига ҳоким ёрдамчиларини 
бириктириб, уларнинг даромадини оши-
риш чораларини кўриш топширилди.

Фарғонада аҳолига деҳқончилик учун 
аукционга чиқарилиб, талабгор аниқ-
ланмаган 1 минг 157 гектар экин ерла-
рини аҳоли учун қулай ҳудудларга ал-
маштириш, бу ерларда камида 15 минг 
иш ўрни яратишга кўрсатма берилди.

Йиғилиш якунида ҳудуд ва соҳалар 
раҳбарлари ҳисобот берди.

Зиёдулла ЖОНИБЕКОВ,
Маъсуджон СУЛАЙМОНОВ, 

Икром АВВАЛБОЕВ,
ЎзА мухбирлари

Бугуннинг гапи

Жорий йил 19 июль куни Саудия 
Арабистонининг Жидда шаҳрида бўлиб 
ўтган Кўрфаз араб давлатлари — Мар-
казий Осиё олий даражадаги биринчи 
саммитида давлатимиз раҳбари нутқ 
сўзлаб, азал алоқаларга алоҳида тўхта-
либ ўтди: “Марказий Осиё ва Кўрфаз 
минтақаси халқларини азалдан яқин 

Қолаверса, Бош қонунимизга кўра, 
“Инсоннинг шаъни ва қадр-қиммати 
дахлсиздир. Ҳеч нарса уларни камси-
тиш учун асос бўлиши мумкин эмас. 
Ҳеч ким қийноққа солиниши, зўравон-
ликка, бошқа шафқатсиз, ғайриинсо-
ний ёки инсон қадр-қимматини кам-
ситувчи муомалага ёхуд жазога дучор 
этилиши мумкин эмас”. 

Шунингдек, инсон ҳуқуқларига оид хал-
қаро ҳужжатларда акс этган “Миранда қои-
даси”да шахсни ушлаб туриш чоғида унга 
ҳуқуқлари, ушлаб турилиши асослари ту-
шунтирилиши шартлиги кўрсатилган.

Конституциямизнинг янги таҳририга 
ҳибсга, қамоққа олишга ва қамоқда сақ-
лашга фақат суднинг қарорига кўра йўл 
қўйилиши ва шахс суднинг қарорисиз 
қирқ саккиз соатдан ортиқ муддат ушлаб 
турилиши мумкин эмаслиги бўйича ҳам 
алоҳида норма киритилди. 

Мазкур норманинг бевосита Конститу-
цияда акс этиши мамлакатимизда инсон 
қадри устуворлиги ва қийноқ ҳолатлари-
га қарши кураш борасида Ўзбекистон ўз 
қатъий позициясига эгалигини кўрсатади. 
Бу жараёнда ҳукумат тизимни ислоҳ қи-
лиш билан бирга, улар устидан жамоат-
чилик назорати ўрнатилишини мақсад 
қилган. 

Аслини олганда, қийноқларга қарши 
курашиш масаласи дунё миқёсидаги 

Инсон ҳуқуқлари умумжаҳон декларациясининг 75 йиллигига

ҲАРАКАТЛАНИШ ЭРКИНЛИГИ ЧЕКЛАНГАН 
МУАССАСАЛАРДА ҲАМ ЎЗ АКСИНИ ТОПМОҚДА

Феруза ЭШМАТОВА,
Олий Мажлиснинг Инсон 
ҳуқуқлари бўйича вакили 
(омбудсман)

энг оғриқли муаммолардан. Шу сабабли 
дунё ҳамжамияти ушбу иллатга қарши ку-
рашда кучларни бирлаштириш, халқаро 
миқёсда бажарилиши мажбурий бўлган 
нормаларни ишлаб чиқиш йўлидан бор-
моқда.

БМТ Бош Ассамблеясининг 2002 йил 
18 декабрдаги тегишли резолюцияси 
билан Қийноқлар ҳамда муомала ва жа-
золашнинг бошқа шафқатсиз, ғайриин-
соний ёки қадр-қимматни камситадиган 
турларига қарши конвенцияга доир фа-
культатив протоколида миллий превен-
тив механизм (МПМ) ташкил этилиши 
назарда тутилган.

МПМ ҳар қандай қийноқ кўринишлари-
нинг олдини олиш мақсадида мустақил 
халқаро ва миллий органларнинг озод-
ликдан маҳрум этилган шахслар сақла-
надиган жойларга мунтазам ташрифлари 
тизимини яратишдир.

Ҳаракатланиш эркинлиги чекланган 
муассасаларда сақланадиган шахслар-
нинг ҳуқуқ ва манфаатларини таъминлаш 
озодликда бўлган инсонларникига нисба-
тан бир оз мураккаб жараён. Авваллари 
ёпиқ муассасалардаги ҳодисалар доим 
ҳам жамоатчилик назоратида бўлавер-
мас эди. 

2019 йилда омбудсман ҳузурида ил-
ғор халқаро тажрибаларга асосланган 
қийноққа солиш ва бошқа шафқатсиз, 
ғайриинсоний ёки қадр-қимматни камси-
тувчи муомала ҳамда жазо турларининг 
олдини олиш бўйича миллий превентив 
механизм йўлга қўйилганидан сўнг пе-
нитенциар муассасалар омбудсман ва 

жамоатчилик вакилларининг доимий на-
зоратида бўладиган объектларга айлан-
ди. “Омбудсман плюс” модели асосида 
ташкил этилган МПМ ҳаракатланиш эр-
кинлиги чекланган ёпиқ муассасаларга 
омбудсман ва жамоатчилик вакиллари 
мунтазам равишда кириши ва у ерда 
сақланаётган фуқаролар шароитларини 
ўрганиши, улар билан мулоқот қилишига 
замин яратди. 

Ташрифларда ҳаракатланиш эр-
кинлиги чекланган шахсларни сақлаш 
шароитлари, хусусан, яшаш ва овқат-
ланиш, меҳнат қилиш, тиббий ёрдам 
кўрсатиш ҳолати, сифати, маънавий-
маърифий ишлар ҳамда таълим-тар-
бия бериш ва бошқа шу каби ҳолатлар 
ўрганилди. Аҳамиятли томони, монито-
рингларда ОАВ ходимлари ҳам ишти-
рок этиб, уларга пенитенциар муасса-
салардаги шароитларни ўз кўзи билан 
кўриш, маҳкум ҳамда маҳбуслар билан 
мулоқот қилиш имконияти яратилди. 
Мониторинг ташрифлари давомида 
аниқланаётган камчиликлар юзасидан 
таҳлилий маълумот ва ахборотлар, ху-
лоса ва тақдимномалар ҳамда талабно-
малар тайёрланиб, мутасадди вазирлик 
ва идораларга кўриб чиқиш учун юбо-
рилмоқда.

Биргина 2022 йилда 381 маротаба 
мониторинг ташрифи амалга оширил-
ган бўлса, 2023 йилнинг биринчи ярим 
йиллигида бу кўрсаткич 348 тани таш-
кил этди. Рақамлардан ҳам маълумки, 
омбудсман жамоатчилик гуруҳлари би-
лан биргаликда маҳкум ва маҳбуслар-
га қонунчиликда белгиланган шароит-
ларни ўрганиш ва қийноқ ҳолатларини 
аниқлаш ҳамда бартараф этиш бўйича 
фаолиятини кучайтириб бормоқда. На-
тижада қийноққа солиш ҳолатларининг 
олдини олиш бўйича парламент ва 
жамоатчилик назорати ўрнатилишига 

эришилди. 2019 йилдан то ҳозирга қа-
дар 25 мингдан ортиқ маҳкум ва маҳ-
бус билан жамоавий, уларнинг 6 мингга 
яқини билан якка тартибда суҳбатлар 
ўтказилган.

Ҳаракатланиш эркинлиги чекланган 
муассасаларда сақланаётган шахслар 
ҳамда уларнинг яқин қариндошлари ва 
ҳимоячилари (адвокатлари) томонидан 
2019-2022 йиллар ва 2023 йилнинг би-
ринчи ярим йиллигида 10 мингдан ортиқ 
мурожаат келиб тушган ва назоратга 
олинган. Ушбу рақамлар маҳкум ва маҳ-
бусларнинг омбудсманга мурожаат қи-
лиш ҳуқуқлари таъминланаётганини кўр-
сатади. 

Шу ўринда жазони ижро этиш муасса-
салари ва тергов ҳибсхоналарига ўрна-
тилган “Омбудсман қути”лари ва улар-
нинг аҳамиятига тўхталиш зарур. Ушбу 
қутилар маҳкум ва маҳбуслар мурожаат 
ташлаши учун қулай жойларга ўрнатила-
ди ва уларни фақатгина омбудсман ва-
кили очиш ҳуқуқига эга. Бу мурожаат ва 
аризалар ҳар икки ҳафтада кўриб чиқиш 
учун олиб кетилади. 

2022 йилдан эътиборан омбудсман-
нинг ҳудудларда доимий асосда ишловчи 
минтақавий вакиллари иш бошлаши ҳам 
пенитенциар муассасаларга амалга оши-
риладиган мониторинг ташрифлари қам-
ровини янада кенгайтирди. 

Кейинги йилларда ижтимоий тар-
моқларда эълон қилинган қийноққа оид 
хабарлар ҳам тезда назоратга олиниб, 
жойига чиқиб ўрганиляпти ва тегишли чо-
ралар кўрилмоқда. 

Президентимизнинг 2021 йил 26 
июндаги “Қийноққа солиш ҳолатларини 
аниқлаш ва уларнинг олдини олиш тизи-
мини такомиллаштиришга доир қўшим-
ча чора-тадбирлар тўғрисида”ги қарори 
билан омбудсман ҳузуридаги МПМ фао-
лияти янада кучайтирилди. Жумладан, 

омбудсман ҳузуридаги эксперт гуруҳи 
негизида омбудсман ҳузуридаги Қийноқ 
ҳолатларини аниқлаш ва уларнинг олди-
ни олиш бўйича жамоатчилик гуруҳлари 
ташкил этилди. Улар зиммасига қийноқ-
қа солиш ҳолатларини аниқлаш ҳамда 
уларни тезкор бартараф этиш бўйича та-
лабномаларни тегишли давлат органига 
тақдим қилиш, қийноққа солиш ҳолат-
лари тўғрисидаги мурожаатларни кўриб 
чиқишда иштирок этиш каби вазифалар 
юкланди.

Ўзбекистонда қийноқ ҳолатларига 
йўл қўйган ходимларга нисбатан жазо 
чоралари оғирлаштирилиб, ҳаттоки 
уларга нисбатан афв қўлланилмаслиги 
мумкинлиги ҳам қатъий белгилаб қў-
йилганини қайд этиш лозим. Қолавер-
са, мансабдор шахсларни ноқонуний 
ҳаракатлари учун жавобгарликка тор-
тиш мақсадида қонунчиликка алоҳида 
модда киритилган ва қийноқни қўлла-
ган шахсга нисбатан оғирлаштирувчи 
нормалар қўлланилиши белгиланган. 
Жиноят кодексида қийноққа солиш ва 
бошқа шафқатсиз, ғайриинсоний ёки 
қадр-қимматни камситувчи муомала 
ҳамда жазо турларини қўллаш учун жи-
ноий жавобгарлик назарда тутилган. Бу 
каби нормалар кўплаб давлатлар қо-
нунчилигида мавжуд эмас. 

Президентимизнинг 2019 йил 2 август-
даги қарори билан Қорақалпоғистондаги 
Жаслиқ қўрғонида жойлашган жазони 
ижро этиш колонияси тугатилиши ҳам 
қийноқ ҳолатларини бартараф этиш бо-
расидаги муҳим қадам бўлди.

Умуман олганда, ҳаракатланиш эр-
кинлиги чекланган ёпиқ муассасалардаги 
шароитларни ҳозирги ва 5 йил аввалги-
си билан солиштирсак, жуда катта ўзга-
ришларга гувоҳ бўламиз. Ушбу ўзгариш-
лар, албатта, тизимдаги ислоҳотлар ва 
жамоатчилик назоратининг ўрнатилиши 
мевасидир. 

Кейинги етти йилда маҳкумларнинг 
қонуний ҳуқуқ ва эркинликларини таъ-
минлашга қаратилган 5 та қонун, Пре-
зидентнинг 1 та фармони, 6 та қарори, 
ҳукуматнинг 11 та қарори ва фармойи-
ши, 15 дан ортиқ бошқа норматив-ҳуқу-
қий ҳужжат қабул қилинган. Буларнинг 
барчаси Инсон ҳуқуқлари умумжаҳон 
декларацияси принципларини тўлақон-
ли амалга ошириш учун хизмат қилади, 
албатта.

БМТ Бош Ассамблеясининг 2015 йил 
17 декабрдаги резолюцияси асосида 
қабул қилинган Маҳкумлар билан муо-
мала қилишнинг минимал стандартлари 

қоидалари 2019 йилда миллий қонун-
чилигимизга имплементация қилинди. 
Унга кўра, маҳкумларга психологик ёр-
дам олиш ҳуқуқи берилди, тиббий ёр-
дамга муҳтож маҳкумларни соғлиқни 
сақлаш муассасаларига жойлаштириш, 
oғиp касалликка чалинганларига теле-
фон орқали қўшимча сўзлашишга, ши-
фокорнинг рухсати бўлса, яқинлари би-
лан учрашишга рухсат берилди, руҳий 
ҳолати бузилган вақтда маҳкум томони-
дан содир этилган тартиббузарлик учун 
интизомий жазо чораларини қўллаш бе-
кор қилинди.

2019 йилдан маҳкумларнинг иш ҳақи-
дан ижтимоий суғурта ажратилмаслиги 
белгиланиб, пенсия таъминотига эга бў-
лиши таъминланди ҳамда ёпиқ турдаги 
колониялардаги маҳкумларнинг теле-
фон сўзлашуви, йўқлов ва учрашувлар 
олиш сони қарийб икки баробар кўпай-
тирилди.

Қонунчиликка 2023 йилда киритил-
ган ўзгартириш ва қўшимчаларга кўра, 
маҳкумларнинг муассасада ишлаган 
даврини умумий меҳнат стажига қўшиш 
орқали уларга келгусида пенсия олиш 
имконияти яратилди. Шу билан бирга, 
Жиноят-ижроия кодексига киритилган 
тегишли ўзгартиш ва қўшимчаларга кўра, 
маҳкумларнинг ҳуқуқларини халқаро 
стандартларга мувофиқлаштириб, уларга 
сурдотаржимон хизматидан фойдаланиш 
ҳуқуқи берилди ҳамда I ва II гуруҳ ноги-
ронлиги бўлган маҳкумларнинг яшаш 
майдони 2,5 квадрат метрдан 3 квадрат 
метргача оширилди ва улар учун мўл-
жалланган умумий турар жойлар махсус 
воситалар ва мосламалар билан жиҳоз-
ланиши белгиланди.

Озодликдан маҳрум этишга ҳукм қи-
линган шахслар жинси, ёши, соғлиғи ҳо-
лати, меҳнат қобилияти ва ихтисослигини 
ҳисобга олган ҳолда ишлашининг белги-
ланиши ҳам инсонпарварлик тамойили-
нинг ёрқин ифодасидир.

Сайлов кодексига мувофиқ, ижти-
моий хавфи катта ва унча оғир бўлма-
ган жинояти учун жазо ўтаётган маҳкум-
ларга сайлов ҳуқуқи берилиб, уларнинг 
давлат бошқарувида иштирок этишига 
замин яратилди. Маълумотларга кўра, 
жорий йил 9 июлдаги Президент сайло-
вида пенитенциар муассасаларда сақ-
ланаётган 34 мингга яқин шахс иштирок 
этди.

Жазони ижро этиш тизими фаолияти-
га рақамли технологияларни, жумладан, 
smart камералар, видеорегистратор, 
рентген-сканер қурилмаси, электрон дў-
конлар жорий этиш, онлайн видеоучра-
шув хизматини йўлга қўйиш борасида ҳам 
қатор ишлар амалга оширилди. Албатта, 
тизим фаолиятининг рақамлаштирилиши 
пенитенциар муассасаларда ишловчи 
ходимлар ишини енгиллаштириши билан 
бирга, масъулиятини ҳам оширади. Пи-
ровардида, қийноқ ҳолатларининг олдини 
олиш орқали инсон ҳу-
қуқлари таъминланиши-
га замин яратилади. 

Инсон ҳуқуқларини 
таъминлаш масаласи 
шахснинг озодликда ёки жазо 
муддатини ўтаётганидан 
қатъи назар, ўз долзарблигини 
йўқотмайди. Маҳкум ва 
маҳбуслар ҳам қонун 
ҳужжатларида белгиланган 
муайян ҳуқуқларга эга. 
Хусусан, Конституциямизда 
озодликдан маҳрум этилган 
шахслар ўзига нисбатан 
инсоний муомалада бўлиниши 
ҳамда инсон шахсига хос 
бўлган қадр-қиммати ҳурмат 
қилиниши ҳуқуқига эга экани 
белгиланган. 

Ўзбекистон ва дунё

¯АДИМ АЛО¯АЛАРДАН 
ЯНГИ МАРРАЛАР САРИ

Музаффархон ЖОНИЕВ, 
Имом Термизий халқаро 
илмий-тадқиқот 
маркази директори в.в.б., 
тарих фанлари бўйича 
фалсафа доктори (PhD)

савдо алоқалари, муштарак қадрият 
ва урф-одатлар, энг муҳими, муқад-
дас ислом динимиз чамбарчас боғлаб 
туради. Мовароуннаҳр ва Арабистон 
диёрлари ўртасидаги тарихий алоқа-
ларни ривожлантиришда буюк мута-
факкир ва аллома боболаримизнинг 
беқиёс хизматлари борлигини фахр 
билан эслаймиз. “Барча муҳаддис-
ларнинг пешвоси” — улуғ аллома 
Имом Бухорий ана шундай сиймолар-
дан биридир”.

Дарҳақиқат, Имом Бухорий, Маҳмуд За-
махшарий, Абу Исо Термизий, Ҳаким Тер-
мизий, Хожа Муҳаммад Порсо каби алло-
маларимизнинг илмий фаолиятида Макка 
ва Мадина шаҳарларининг ўрни беқиёс. 
Имом Бухорий бобомиз ислом оламидаги 
Қуръони каримдан кейинги муқаддас ман-
ба бўлмиш “Ал-Жомеъ ас-Саҳиҳ” (“Ишонч-
ли ҳадислар тўплами”) асарини ёзишни 
Макка шаҳрида бошлаган эди.

Маълумотларга кўра, етук олим Шайх 
Али Самарқандий ўн тўрт йил Маккада 
имомлик қилган. Ўтган асрларда муқад-
дас шаҳарлар зиёратига борган аждод-
ларимизда ҳажнома ёки ҳаж сафари хо-
тиралари ёзишдек гўзал анъана бўлган. 
Мазкур турдаги асарлар сирасига Ҳожи 
Абдураҳмон Самарқандийнинг “Ар-Рисо-
латул мубарака табйину аҳволи Макка-
тил муаззама вал Мадинатил мунаввара” 
(“Маккаи муаззама ва Мадинаи мунавва-
ранинг баёни ҳақидаги муборак асар”), 
Мирзо Олим Махдум ибн Домулло Мир-

зо Раҳим Тошкандий томонидан ёзилган 
“Дар баёни роҳи ҳаж” (“Ҳаж йўллари баё-
ни”), Муҳаммад Солиҳ Охунд Тошкандий-
нинг “Ҳажнома”, Сулаймонхўжа Улуғхўжа 
ўғли Нодимнинг “Ҳажномаи Нодим” асар-
ларида Жидда, Макка ва Мадинанинг иқ-
лими, табиати, ижтимоий, иқтисодий ва 
маданий ҳаётига доир қимматли тарихий 
маълумотлар келтирилган. Шунингдек, 
Қори Раҳматуллоҳ Возеҳнинг “Ғаройи-
бул хабар фи ажойибис сафар” (“Ажойиб 
сафардаги ғаройиб хабарлар”), Холму-
ҳаммад ўғли Фурқатнинг “Ҳаж сафари 
хотиралари”, Исҳоқхон тўра Ибратнинг 
“Ҳаж сафари хотиралари”, Маҳмудхўжа 
Беҳбудийнинг “Саёҳат хотиралари”да 
ҳам муқаддас шаҳарлар тавсифи келти-
рилган.

1979 йилда Каъбатуллоҳнинг олтин 
эшигидаги ёзув ва безакларни ватандо-
шимиз Абдураҳим Амин Бухорий сулс 
хатида ёзиб берган. У 1917 йилда Қў-
қон хонлиги ҳудудида таваллуд топган. 
20-йиллар бошида Саудия Арабистонига 
кўчиб келган, 60-йилларда Саудиянинг 
энг машҳур хаттоти сифатида шуҳрат қо-
зонган. 

2022 йилнинг 17-18 август кунлари 
давлатимиз раҳбари Саудия Арабис-
тонига ташрифи доирасида Мадинаи 
мунавварада Пайғамбаримиз алайҳис-
саломнинг сийратлари ва ислом тамад-
дуни музейи билан танишиш асносида 
юртимизда улуғ алломалар номи билан 
илмий марказлар ташкил қилингани, ис-
лом маданияти обидалари асраб-авай-
ланаётганини таъкидлаб, Саудия олим-
ларини Ўзбекистонга келиб, бу борада 
ўзаро илмий ҳамкорликка даъват қилиши 
замирида ҳам ана шундай тарихий улуғ 
мақсад ётибди.

Албатта, ушбу алоқалар ривожида 
ҳаж ва умра сафарларининг аҳамияти 
катта. Хусусан, ўтган асрларда Туркис-
тон мусулмонлари Макка ва Мадинага 

уч йўл — Эрон ва Ироқ, Афғонистон — 
Ҳиндистон — Ҳинд океани, Каспий ден-
гизи — Озарбайжон — Грузия — Қора 
денгиз — Ўрта ер денгизи — Миср ва 
Қизил денгиз орқали борган. Ушбу йўл-
лар асрлар давомида халқимизнинг 
Арабистон билан ижтимоий, маданий, 
сиёсий, иқтисодий ва илмий алоқалари-
да муҳим роль ўйнаб келган. 

Юртимиз мусулмонларининг ислом 
динининг муқаддас қадриятларига эҳти-
роми азал-азалдан доим баланд бўлган. 
ХХ аср бошларига қадар Макка ва Ма-
дина шаҳарларида Туркистондан борган 
зиёратчиларнинг ҳаж ибодатини адо қи-

лиш давомида қолишига мўлжалланган 
турли ҳомийлар, ҳукмдорлар томонидан 
ташкил этилган, вақф қилинган 27 та 
такя, яъни ўзига хос мусофирхоналар 
фаолият юритган. Улар Макка ва Мадина 
шаҳарларида моддий аҳволи ночор зиё-
ратчилар учун Ўзбек, Бухоро, Нақшбан-
дий, Марғиноний, Бухорий, Самарқандий, 
Тошкандий, Андижоний, Хўқандий ва На-
мангоний каби номлар билан фаолият 
кўрсатган. 

Энг муҳими, ушбу мусофирхоналар 
ўзбек халқининг миллий маданияти, 
урф-одатларига мос равишда қурилган 
ва жиҳозланган бўлиб, дунёнинг турли 

гўшаларидан келган ҳожиларга хизмат 
кўрсатган. 

Уларда мусофирлар учун ўзбек мил-
лий таомлари тортилган ҳамда Аҳмад 
Яссавий, Алишер Навоий, Бобораҳим 
Машраб каби ўзбек адабиёти вакиллари-
нинг шеърлари ўқилиб, ғазалхонликлар 
қилинган. Шу жиҳатдан ушбу мусофирхо-
наларни ўзбек миллий-маданий маскан-
лари ҳам дейиш мумкин.

Ёзма манбалар икки халқ ўртасида 
мустаҳкам илмий алоқалар изчил давом 
этганига далолат қилади. Хусусан, Хожа 
Муҳаммад Шафиъ Самарқандий томони-
дан Мадинаи мунаввара шаҳрида 1761 
йилда “Дорул марҳамат” (Марҳамат дар-
гоҳи) номли мадрасага асос солинган. 
Мадраса Мадина шаҳрининг Ҳажжамин 
кўчасида жойлашган бўлиб, у ерда им-
конияти чекланган талабаларга дарслар 
берилган. 

Бухоро амирлиги ва Усмонийлар дав-
латида катта нуфузга эга бўлган Шайх 
Сулаймон Бухорийнинг ўғли Абдураҳмон 
Бухорий томонидан 1867 йилда Мадина 
шаҳрининг Ҳабис кўчасида “Ал-Мадраса-
тул ўзбакиятил жадида” (“Янги ўзбек мад-
расаси”) номли мадраса бунёд этилган.

Дарҳақиқат, халқларимиз ўртасида кўп 
томонлама ҳамкорликни янада ривож-
лантириш учун чуқур тарихий илдизларга 
эга имкониятлар мавжуд. Буларнинг бар-
часи икки мамлакат ўртасидаги муноса-
батларни бундан-да мустаҳкамлаш учун 
имкондир.

Давлатимиз раҳбарининг Саудия Ара-
бистонига сафарига доир хабарларни ку-
затар эканмиз, Президентимизнинг буюк 
аллома аждодларимиз орзу-умидлари, 
хоҳиш истакларига мос равишда халқи-
мизнинг буюк тарихини тиклаш, бугунги 
куни шон-шуҳратини Учинчи Ренессанс 
пойдевори сифатида тарихга муҳрлаш 
борасидаги қатъий интилишларига гувоҳ 
бўламиз.

Бинобарин, халқаро ташкилотлар ҳам-
да экспертларнинг бу масаладаги ҳақли 
ва адолатли эътирофи фикримизнинг яқ-
қол далилидир. 

Мана шундай яқинлик ва мустаҳкам 
тарихий алоқалар Ўзбекистон ва Саудия 
Арабистони ҳамкорлигига давлат дара-
жасидаги эътибор бундан буён ҳам ҳар 
икки мамлакат халқлари фаровонлиги йў-
лида чуқурлашиб боришининг энг ишонч-
ли гаровидир.

Дўст ва муштарак қадриятларга 
эга икки давлат — Ўзбекистон 
Республикаси ва Саудия 
Арабистони подшоҳлиги 
ўртасидаги муносабатлар 
барча соҳалар ҳамда турли 
йўналишларда йилдан-йилга 
ривожланмоқда. Мунтазамлик 
касб этаётган учрашувлар, 
самимий мулоқотлар ўзаро 
ҳамкорлик ривожига катта 
туртки бермоқда. Кўплаб 
ижтимоий-тарихий ва маданий-
маърифий муштаракликлар 
ҳар иккала халқ учун бир хилда 
аҳамият касб этади.

Халқларимиз ўртасида кўп томонлама ҳамкорликни 
янада ривожлантириш учун чуқур тарихий 
илдизларга эга имкониятлар мавжуд. Буларнинг 
барчаси икки мамлакат ўртасидаги муносабатларни 
бундан-да мустаҳкамлаш учун имкондир.

Президентимизнинг 2019 йил 2 августдаги қарори 
билан Қорақалпоғистондаги Жаслиқ қўрғонида 
жойлашган жазони ижро этиш колонияси 
тугатилиши ҳам қийноқ ҳолатларини бартараф 
этиш борасидаги муҳим қадам бўлди.

ИНСОНПАРВАРЛИК 
ТАМОЙИЛИНИНГ ЁР¯ИН ИФОДАСИ

Президентимиз бугунги Ўзбекистон 
кечаги Ўзбекистон эмаслиги, бугунги 
халқимиз ҳам кечаги халқ эмаслигини 
кўп таъкидлайди. Бу бир қарашда та-
биийдек туюлади. Лекин бу ҳолга эри-
шишда бир қатор босқичларни муваф-
фақиятли босиб ўтганимиз хаёлимизга 
келавермайди.

Бугун мана шу босқичларни, ўтган 
йилларда эришилган ютуқларимиз ва 
улар оддий фуқаролар ҳаётини қанча-
лик ўзгартириб юборганини Қорақалпо-
ғистон Республикаси мисолида таҳлил 
қилмоқчимиз.

Аввало шуни таъкидлаш жоизки, 
Президентимиз сайловолди учра-
шувлари доирасидаги мулоқотини бу 
сафар ҳам қорақалпоқ элидан бош-
лади. Ва шунда айтдики: “Албатта, 
қилинган ишлар ҳақида кўп гапириш 
мумкин, лекин ислоҳотларимиз на-
тижасига баҳо берадиган энг холис 
ҳакам, бу — халқимиз”.

Мавзуга шу нуқтаи назардан ёнда-
шадиган бўлсак, кўп миллионли хал-
қимиз яна бир бор ўз Президентига 
ишонч билдиргани бежиз эмаслигини 
аниқ тушуниб оламиз.

Биринчидан, унутилган овул ва 
туманларга янги ҳаёт шукуҳи қайт-
ди.

Қорақалпоғистон Республикаси мам-
лакатимизнинг шимолий дарвозаси ҳи-
собланади. Ўзига хос иқлим шароитига 
эга бўлган ушбу ҳудуднинг ёзи жазира-
ма иссиқ, қиши ўта совуқ. Лекин кейинги 
йилларда давлатимиз раҳбарининг Қо-
рақалпоқ элига бўлган юксак меҳри ва 
эътибори, алоҳида ғамхўрлиги жазира-
мани юмшатиб, аёзни илиқликка айлан-
тира олди.

Гап шундаки, Қорақалпоғистон Рес-
публикасининг ижтимоий-иқтисодий 
аҳволини яхшилаш йўлида қилинаёт-
ган ишлар жуда кўп. Бугунги кунга ке-
либ, ҳудуднинг иқтисодий тузилиши 
тубдан такомиллаштирилиб, барқарор 
ривожланишга мустаҳкам пойдевор 
яратилмоқда.

Президентимиз ташаббуси билан 
Қорақалпоғистоннинг шимолий туман-
ларига мамлакатимизнинг бошқа ви-
лоятлари бириктирилиб, ҳудудда иқ-
тисодиётни таркибий ўзгартириш, ички 
инвестицияларни жалб қилган ҳолда 
саноат, ишлаб чиқариш ва тадбиркор-
ликни кенг ривожлантириш борасидаги 
ишлар ўз самарасини бермоқда. 

Бугунги кунга келиб, Қорақалпоғис-
тон Республикасида оғир шароитда 
яшаётган, ижтимоий ҳимояга муҳтож 
51 минг оиланинг уй-жой шароити ях-
шиланди, аҳолини ичимлик сув билан 
таъминлаш даражаси 71 фоизга етди. 

Қорақалпоғистоннинг ташқи иқти-
содий фаолияти йил сайин кенгайиб 
бормоқда. Хорижий инвестициялар иш-
тирокидаги корхоналар сони 196 тани 
ташкил этиб, кўрсаткич 3 баробар ошди. 
Ҳудудий экспортёр корхоналар 2023 
йилда 240 тага етди ва 2016 йилга нис-
батан 3 баробар ортди. Сўнгги 6 йилда 
Қорақалпоғистон ҳудудида ишлаб чи-
қарилган маҳсулотлар АҚШ, Франция, 
Италия, Испания, Нидерландия, Пор-
тугалия, Болгария, Канада, Австралия, 
Миср, Бангладеш, Филиппин, Исроил, 
Тайван, Покистон, Таиланд, Бирлашган 
Араб Амирликлари ва бошқа хорижий 

Байрамбай ОТЕМУРАТОВ, 
Ажиниёз номидаги 
Нукус давлат педагогика 
институти ректори

давлатларга кириб борди. Бу давлат-
ларга экспорт қилинган маҳсулотлар 
тури 2 баробар кўпайиб, трикотаж маҳ-
сулотлари, ип-калава, ош тузи, ипак, ун, 
қуритилган помидор, шиша идишлари, 
ярим тайёр мебель, ярим тайёр чарм 
маҳсулоти, инфузион система, бир мар-
талик инъекцион шприцлар, кир ювиш 
кукуни, суюлтирилган ойна, қишлоқ хў-
жалигида фойдаланиладиган сетка ва 
қоракўл териси ташқи бозорда юқори 
баҳоланмоқда. 

Қорақалпоғистоннинг иқтисодий ри-
вожланишида “Uz-Kor Gas Chemical” 
қўшма корхонаси, Қўнғирот сода заво-
ди каби йирик экспортчилар қаторида 
“Nukus Med Tex”, “Orient technology”, 
“Sebu Artemia” “Amudaryoteks”, “Кантекс 
Инвест”, “Корпорация Арал Сан Бао”, 
“Биогумус”, “Ланэкстракт” ва бошқа экс-
портёр корхоналарнинг ўрни бор.

Иккинчидан, ёшлар ва хотин-қиз-
ларга эътибор юксалди.

Қорақалпоғистондаги олийгоҳлар 
сони 2 баробар кўпайиб, 12 тага етди. 
Уларга қабул сони эса 3,5 марта ошди 
ва  қамров 19 фоиздан 46 фоизга ўсди. 
Ҳозирги вақтда бу ерда 58 минг талаба 
таҳсил олмоқда.

Айтиш жоизки, мамлакатимизда 
ижтимоий ҳимояга муҳтож кишилар-
ни, айниқса, аёл-қизларни моддий ва 
маънавий қўллаб-қувватлаш борасида 
тизимли ишлар амалга оширилмоқда. 
Жумладан, боқувчисини йўқотган ва 
ижтимоий ҳимояга муҳтож оилаларни 

уй-жой билан таъминлаш борасида 
ҳам қатор амалий ишлар қилинмоқда.

Давлатимиз томонидан хотин-қиз-
ларни қўллаб-қувватлаш бўйича бир 
қатор қонун, фармон ва қарорлар қа-
бул қилинган. Маҳалла хотин-қизлар 
фидойиларининг таклифлари асосида 
бугунги кунда 41 турдаги ёрдам кўрса-
тиш амалиёти жорий этилган. Маса-
лан, биргина “Аёллар дафтари” тизими 
доирасида ўтган 2021-2022 йилларда 
82 мингдан ортиқ хотин-қизнинг ижти-
моий-иқтисодий муаммолари ўз ечими-
ни топган бўлса, ушбу тадбирлар учун 
жами 158 миллиард 666 миллион сўм 
миқдорида маблағ йўналтирилган. 

2023 йилнинг ўзида 55 минг 51 хотин-
қиз “Аёллар дафтари”га киритилган бў-
либ, шу кунга қадар 38,5 мингдан зиёд 
хотин-қизнинг ижтимоий-иқтисодий 
муаммоларига ечим топилди. Жумла-
дан, жорий йилнинг 5 ойи давомида 28 
минг 729 хотин-қизнинг бандлиги таъ-
минланди, 4418 нафари касб-ҳунарга 
ўқитилди, 4814 нафарига 43 миллиард 
331 миллион сўм миқдорида имтиёзли 
кредитлар ажратилди, 272 хотин-қизга 
1 миллиард 347 миллион сўм миқдори-
да субсидиялар берилди.

Ижтимоий ҳимояга муҳтож хотин-
қизларнинг билим олиши учун қулай 
шароит яратиш мақсадида 2022-2023 
ўқув йилида магистратура босқичида 
ўқиётган 2300 дан ортиқ талаба қизнинг 
шартнома тўловлари тўлаб берилди. 
Олий ва ўрта махсус ўқув юртида таъ-
лим олаётган 1951 хотин-қизга 17 мил-
лиард 220 миллион сўм миқдоридаги 
шартнома тўлови учун 7 йил муддатга 
фоизсиз кредит ажратилди.

Учинчидан, йўл инфратузилмаси 
яхшиланди.

Йўллар аҳоли турмуш фаровонли-
ги, мамлакат тараққиётини белгилов-
чи мезонлардан биридир. Қаерда йўл 
қурилиши, таъмирлаш ишлари кенг 
қулоч ёзса, ўша жойда замонавий 
инфратузилма объектлари қад рост-
лаб, аҳоли ҳаёт тарзи юксалиб бора-
веради.

Бугунги кунда Қорақалпоғистонда 
жами 12 381,5 километр автомобиль 
йўллари мавжуд. Умумий фойдаланиш-
даги автомобиль йўллари 4254 кило-
метр, ички хўжалик йўллари, шаҳарлар  

ва қишлоқ аҳоли пунктлари кўчалари 
8127,5 километрни ташкил қилади. 

Ҳақиқатан, халқимизнинг бунёд-
корлик салоҳияти сўнгги пайтларда 
янги йўл ва кўприклар қуриш, унинг 
инфратузилмасини халқаро андо-
залар даражасида ривожлантириш 
борасида амалга оширилаётган кенг 
кўламли ислоҳотларда намоён бўл-
моқда. Шу маънода, мамлакатимиз-
да замонавий йўл ҳамда кўприклар 
қурилиши, аввало, йўловчилар хавф-
сизлигини таъминлаш, уларнинг вақ-
тини тежаш, маҳаллаларимиз қиё-
фасини тубдан ўзгартиришдек эзгу 
мақсадларга хизмат қилаётгани би-
лан аҳамиятли.

Тўртинчидан, мактабгача ва мак-
таб таълими тубдан ўзгарди.

Давлатимиз келажак авлод учун 
зарур шароитлар яратиш бўйича 
аниқ йўналишга эга. Боғчалар қамро-
ви 28 фоиздан 81 фоизга, уларнинг 
сони эса 317 тадан 1 минг 600 тага 
кўпайди. 172 та мактаб мукаммал 
таъмирланиб, 104 та мактабда қў-
шимча бинолар барпо этилгани ҳи-
собига 118 мингта янги ўқувчи ўрни 
яратилди.

Яқин келажакда Қорақалпоғистонда 
160 янги боғча қурилиб, айримлари 
қайта таъмирланади, 2 мингта хусусий 
боғча ташкил қилинади. Келгуси етти 
йилда қўшимча 100 минг янги ўқув-
чи ўрни яратилади. Бунда, 30 та янги 
мактаб ва 150 та мактаб учун қўшимча 
бино қурилиб, 350 таси таъмирланади. 
Ихтисослашган мактаблар сони 2 кар-
ра оширилиб, 32 тага етказилади. На-
тижада Қорақалпоғистондаги мактаб-
ларда 30-35 дан ортиқ бола ўқийдиган 
синфлар умуман бўлмайди.

Болаларнинг жисмонан ва маънан 
соғлом бўлиб улғайиши кўп жиҳатдан 
соғлом ва сифатли овқатланишга боғ-
лиқ. Ўз навбатида, бунда мактаблардаги 
бепул овқатлантириш самарали таъсир 
кўрcатади. Бугунги кунда Қорақалпоғис-
тон Республикасидаги 716 умумтаълим 
мактабида бошланғич синфлардаги 
ўқувчилар кейтеринг усулида бепул ов-
қат билан таъминланган. Эндиликда 
эса олис ва чекка овуллардаги бола-
жонларимизнинг мактабга бориши учун 
автобус қатновини йўлга қўйиш Қора-
қалпоғистондан бошланадиган бўлди.

Давлатимиз раҳбари таъкидлага-
нидек, “Халқимиз эртага эмас, узоқ 
келажакда эмас, айнан бугун ўз ҳаё-
тида ижобий ўзгаришларни кўришни 
истайди”. Шундай экан, инсонларнинг 
бугунги ҳаётидан розилигини таъмин-
лаш йўлидаги эзгу ишлар давом этаве-
ради.

Бешинчидан, қорақалпоғистонлик-
лар учун алоҳида имтиёзлар берил-
моқда.

Қорақалпоғистон учун берилаётган 
имтиёзлар қаторида 7000 нафар ёшга 
Ўзбекистондаги барча олий ўқув юртига 
квота ажратилаётган бўлса, тадбиркор-
лар учун қўлланиладиган солиқ тури ва 
миқдори деярли 2 баробар камайти-
риляпти. Фақатгина Қорақалпоғистон 
учун темир йўл ва авиачипталарга 50 
фоизлик имтиёз бериш тизими жорий 
қилинди. Янги ўқув йилидан эътибо-
ран, олийгоҳда ўқиётган хотин-қизлар-
нинг контракт тўловлари даромад со-
лиғидан озод этилади.

Шунингдек, Қорақалпоғистонда аг-
ротехнологиялар ва муҳандислик йў-
налишларида етакчи хорижий олийгоҳ-
ларнинг филиаллари ҳамда Нукусда 
Рақамли технологиялар институти очи-
лади.

Президентимиз сайловчилар билан 
учрашувда “Умуман, биз Қорақалпо-
ғистонда олий таълим қамровини 
келгуси йилнинг ўзида 50 фоизга 
етказамиз. Бунинг учун, чет эллар-
да ўқиётган ёшларимизнинг ўқиши-
ни юртимиз олийгоҳларига давлат 
гранти асосида кўчириш амалиётини 
йўлга қўямиз”, дея таъкидлади.

Бугунги кунда барча шаҳар ва ту-
манларда жами 21 мингдан ортиқ 
уй-жойларда 350 миллиард сўмлик 
қурилиш-таъмирлаш ишлари олиб 
борилаётган бўлса, 452 маҳалланинг 

ҳар бирига бевосита 500 миллион 
сўмдан қўшимча маблағ ажратилмоқ-
да. Шунингдек, кадастри йўқ 47 минг 

турар жой ва кўчмас мулк бўйича те-
гишли ҳужжатлар берилади. Шу би-
лан бирга, жорий йилда 4 мингта уй 
қурилиб, яна шунча шахсий турар жой 
қуриш учун 4 сотихдан ер участкаси 
ажратилади.

Олтинчидан, аҳоли қулай яшаши 
учун зарур инфратузилма яратилмоқ-
да.

Қорақалпоғистонда 2030 йилга қа-
дар мўлжалланган режага мувофиқ, 
маҳалла ва овулларда 6 минг кило-
метр йўл ҳамда 150 кўприк таъмир-
ланади. 5 минг километр электр тар-
моғи, 1 минг 350 трансформатор ва 
10 подстанция янгиланади. 70 минг 
хонадонга эга 2 мингта кўп қаватли 
уйлар фойдаланишга топширилади. 
Барча ижтимоий объектлар ва давлат 
идоралари ҳамда 17 минг хонадонга 
55 мегаватт қувватли қуёш панеллари 
ўрнатилади.

Еттинчидан, аҳоли саломатлигини 
мустаҳкамлашга алоҳида эътибор қа-
ратилмоқда.

Президентимиз таъкидлаганидек, 
Тошкентда мавжуд бўлган барча замо-
навий тиббий хизматлар Нукусда ҳам 
йўлга қўйилади, олис ва чекка овул-
лардаги тиббиёт ходимларига 5 мил-
лион сўмгача алоҳида устама берила-
ди. Қорақалпоғистондаги Онкология 
ва радиология маркази филиали учун 
янги бино қурилади ва энг замонавий 
ускуналар билан тўлиқ жиҳозланади. 
Унинг ҳудудида беморларнинг яқинла-
ри вақтинча яшаб турадиган ётоқхона 
барпо этилади. Энди келаси йилдан 
Тахтакўпир, Чимбой, Қораўзак, Бў-
затов, Шуманай, Қўнғиротда ҳам 200 
фоизлик ойлик устама тўлаш йўлга 
қўйилади. 

Давлатимиз раҳбари фақат Қо-
рақалпоғистон учун аҳолининг ста-
ционарда даволаниш харажатлари 

даромад солиғидан озод қилиниб, 
ижтимоий реестрга кирган аҳоли ор-
дер асосида Тошкент шаҳри ёки бош-
қа вилоятга даволанишга келганида, 
уларга авиа ва темир йўл харажат-
лари тўлиқ қоплаб берилиши бўйича 
аниқ кўрсатмалар берди. Шу билан 
бирга, қорақалпоғистонлик болаларга 
юқори технологик операциялар учун 
ҳомийлик қилган тадбиркорларнинг 
ушбу харажатлари солиқ ундириш ба-
засидан чегириб ташланиши маълум 
қилинди.

Саккизинчидан, қорақалпоғистон-
лик ёшлар — давлат ҳимоясида.

Таъкидланганидек, ёшлар учун мах-
сус уй-жойлар қурилади ва келгуси 
етти йилда ҳар йили 1 мингта ёш ои-
лага имтиёзли ипотека кредитлари бе-
рилиши, бунинг учун мазкур лойиҳага 
Хўжайли туманидан биринчи босқичда 

100 гектар ер ажратилиши ҳамда 100 
миллион доллар маблағ йўналтирили-
ши айтилди.

Хўжайли туманида ташкил қилина-
диган “Ёшлар ижтимоий-иқтисодий мар-
кази”га эркин иқтисодий зона мақоми 
берилади ва ишсиз ёшлар бандлигини 
таъминлаш шарти билан тадбиркорлар-
га солиқ ва божхона имтиёзлари тақдим 
этилади. Ушбу марказда нафақат иш-
лаб чиқариш объектлари, балки касбга 
ўқитиш марказлари, IT парк филиали, 
лойиҳа офислари жойлаштирилади.

Тўққизинчидан, Қорақалпоғистон 
туристик ҳудудга айланмоқда.

Қорақалпоғистоннинг Элликқалъа, 
Қўнғирот ва Мўйноқ туманлари ту-
ризмга ихтисослаштирилади. Тўрткўл, 
Беруний, Амударё, Хўжайли, Қон-
ликўл, Қўнғиротда йўл-савдо инфра-
тузилмаси кенгайтирилади. Шу билан 
бирга, Тошкентдан Нукусга тезюрар 
поезд қатнови йўлга қўйилиб, йўловчи-
ларнинг манзилга етиб бориш вақти 16 
соатдан 7 соатгача қисқаради. Бунинг 
учун узунлиги 465 километр бўлган 
“Бухоро — Урганч — Хива” ва узунлиги 
196 километр бўлган “Мискин — Ну-
кус” темир йўл линиялари электрлаш-
тирилади. Бу лойиҳага 460 миллион 
доллар йўналтирилади. Ушбу линия 
ишга туширилгач, “Тошкент — Самар-
қанд — Бухоро — Хива” анъанавий 
туристик занжирига Қорақалпоғистон 
ҳам қўшилади.

Натижада хорижий ва маҳаллий сай-
ёҳларнинг юртимизда 4-5 кунгача бўли-
шини таъминлаш, туристик хизматлар 
экспортини 100 миллион долларга ет-
казиш имконияти яратилади.

Ўнинчидан, қорақалпоқ маҳаллала-
рида бошқарув тизими ўзгарди.

Президентимиз сайловчилар билан 
учрашувда маҳалла тизимида кути-
лаётган бир қатор янгиликлар ҳақида 
ҳам маълум қилди.

Жумладан, эндиликда маҳалланинг 
молиявий мустақиллигини ошириш 

бўйича ҳам қатор янгиликлар қилина-
ди. Бу борада аҳолидан йиғиладиган 
мол-мулк ва ер солиқлари ягона мулк 
солиғи бўлиб бирлашади ва аҳолидан 
ундириладиган қисми маҳалла бюдже-
тига тўлиқ ўтказилади. Бу Қорақалпо-
ғистондаги маҳаллалар ихтиёрида ҳар 
йили 230 миллиард сўм қўшимча маб-
лағ қолади, дегани.

Президентимиз мамлакат аҳоли-
сининг мол-мулк ва ер солиқларидан 
қарздорликлари бўйича 500 миллиард 
сўм пеня кечиб юборилиши (Қорақал-
поғистонда 20 миллиард сўм) ҳақида 
айтганида Қорақалпоғистон эли ни-
ҳоятда қувонди. Шу билан бирга, ма-
ҳаллалар учун “Очиқ бюджет” имко-
ниятлари янада кенгайтирилиб, унга 
ажратиладиган маблағлар 3 карра 
оширилиши ҳам катта янгилик бўлди. 
Маълум қилинишича, эндиликда “Очиқ 
бюджет” лойиҳаларида ғолиб бўлиш 
учун 1,5 минг овоз етарли бўлади ва 
ушбу мақсадлар учун йил якунига қа-
дар яна 1,2 триллион сўм ажратилади. 

Биз ҳозир кейинги йилларда Қора-
қалпоғистонда кузатилган айрим ўзга-
ришларнигина санадик, холос. Аслида, 
қорақалпоқ элининг бугунги қиёфаси, 
овул ва қишлоқларимиз буткул ўзгача 
чирой очгани, одамларимиз ҳаётида 
бўлаётган ўзгаришлар ҳақида кўп ва 
хўп гапириш мумкин.

Буларни Президентимизнинг битта 
истаги билан ифодаласак: “Шу юртда 
яшаётган ҳар бир инсоннинг тинч ва 
бахтли ҳаёт кечириши, унинг соғлиғи 
жойида бўлиши, яхши таълим оли-
ши, оиласини тебратиши учун қан-
дай шароит керак бўлса, ҳаммасини 
яратиб беришга ҳаракат қиляпмиз 
ва бу йўлдан асло тўхтамаймиз”.

Демак, биз катта йўлнинг бошида-
миз. Бу йўлда ҳали янгидан-янги та-
шаббус ва ғоялар юзага чиқарилади. 
Шунда яна бир бор шоиримиз сўзига 
қулоқ тутгимиз келади: “Эзгулик униб- 
ўссин, Инсон инсонни суйсин! Йўқса 
қандай яшайди, Бир одамсиз бир 
одам?”

Бошланиши 1-бетда

БИЗНИ ЭЛ-ЮРТ МАНФААТИ ВА БУЮК ҒОЯЛАР БИРЛАШТИРАДИ

Ўзбекистон Республикаси мустақиллигининг 32 йиллиги олдидан

БИЗ КАТТА ЙЎЛНИНГ 
БОШИДАМИЗ. БУ ЙЎЛДА 
ҲАЛИ ЯНГИДАН-ЯНГИ 
ТАШАББУС ВА ҒОЯЛАР 
ЮЗАГА ЧИҚАРИЛАДИ. 
ШУНДА ЯНА БИР БОР 
ШОИРИМИЗ СЎЗИГА 
ҚУЛОҚ ТУТГИМИЗ 
КЕЛАДИ: “ЭЗГУЛИК 
УНИБ-ЎССИН, ИНСОН 
ИНСОННИ СУЙСИН! 
ЙЎҚСА ҚАНДАЙ 
ЯШАЙДИ, БИР ОДАМСИЗ 
БИР ОДАМ?”

МА¯САДИМИЗ — БИР

Биласиз, қишлоқларда “бекорчи”ни то-
пиш қийин. Деярли барчанинг томорқаси 
бор. Қолаверса, мамлакатимизда бошоқ-
ли дон экинларидан бўшаган майдонлар-
дан самарали фойдаланиш мақсадида 
янги тизим йўлга қўйилди. Бу оиласи учун 
қўшимча даромад топиш истагида бўл-
ган, айниқса, ижтимоий ҳимояга муҳтож 
юртдошларимиз учун айни муддао бўл-
моқда. Шунинг учун ҳам бундай жойлар-
да ишсизлик масаласи деярли муаммо 
эмас. Бу борада энг мақбул ечим, юқори-
да айтганимиздек, ердан унумли фойда-
ланиш. 

Ёз фасли келиб, буғдой ўрими бош-
ланадиган аввалги йилларни яхши эс-
лаймиз. Қишлоқдаги қариндош-уруғлар 
доим бир муаммодан ёзғириб қоларди. 
Такрорий экин мавсумидаги ер тақсимо-
ти тор доирада, пала-партиш ҳал қилиб 
юбориларди. Ер эгаси ерни танишларига 
ёки бошқаларга шерикликка берарди. Та-

Бироқ шуниси аниқки, бугун хоҳ пи-
шиқчилик мавсуми, хоҳ эрта баҳор ёки 
қиш фасли бўлсин, дастурхонимизда бу 
каби неъматлар мавжуд. Демак, жараён 
давом этмоқда. Яъни деҳқонлар меҳнат 
қиляпти, олимларимиз изланишда. Би-
нобарин, вақт кутиб турмайди. Ҳар бир 
соҳа давр тақозоси билан такомилла-
шиб, ривожланиб бораверади. Бундан 
селекция ишлари ҳам мустасно эмас.

Мамлакатимиз қишлоқ хўжалигида бу 
каби ишларни амалга оширишда  Саб-
завот, полиз экинлари ва картошкачилик 

илмий-тадқиқот институтининг алоҳида 
ўрни бор. Чунки мазкур даргоҳнинг тўқ-
сон йиллик фаолияти давомида олим-
лар томонидан республикамиз қишлоқ 
хўжалиги учун кўплаб янгиликлар жорий 
этилди, янги навлар яратилди. Мақола 
бошида номлари саналган машҳур нав-
лар ҳам айнан мана шу илм масканида 
яратилган. Бугунги кунда мамлакатимиз 
қишлоқ хўжалигида, хусусан, селекция 
йўналишида қандай янгиликлар бор, қан-
дай лойиҳалар йўлга қўйилмоқда? Бу бо-
рада илм-фан ва амалиёт уйғунлигининг 
аҳамияти нималарда кўринади?

Сабзавот, полиз экинлари ва картош-
качилик илмий-тадқиқот институти дирек-
тори, қишлоқ хўжалиги фанлари доктори, 
профессор Рустам НИЗОМОВ билан шу-
лар хусусида фикрлашдик. 

— Сабзавотчилик қишлоқ хўжалигидан 
ташқари, озиқ-овқат хавфсизлигини таъ-
минлашда ҳам муҳим аҳамият касб этади, 
— дейди Рустам Низомов. — Масалан, бу-
гун  дунё бўйича сабзавот экинларининг 1,5 
мингдан зиёд тури бўлса, шундан 200 тури 
оммавий тарзда парваришланади. Яъни 
бугун инсоният овқат рационида 200 хил 
сабзавот маҳсулотлари  мавжуд. Респуб-
ликамизда эса 50 га яқин турдаги сабзавот 
етиштирилади ва истеъмол қилинади. 

Сабзавот, полиз экинлари ва картошка-
чилик илмий-тадқиқот институти 1933 йил 
Республика сабзавот станцияси негизида 
ташкил этилган бўлиб, Республика Прези-
дентининг 2014 йил 10 февралдаги ва Ва-
зирлар Маҳкамасининг 2021 йил октябрда-
ги қарорлари билан қайта ташкил этилган.  

Институтимиз сабзавот ва картош-
качилик бўйича етакчи илмий муассаса 
ҳисобланади. Институтда олиб борилган 
илмий ишланмалар туфайли юртимизда 
сабзавотчилик анъанавий хусусий сек-
тордан қишлоқ хўжалигининг ривожлан-
ган замонавий тармоғига айланди. Илм-

Бугуннинг гапи

Қишлоқ хўжалиги

фанга катта эътибор қаратилаётгани 
боис, соҳа янада ривожланмоқда. Хусу-
сан, 2021 йилда институтимиз тўғридан-
тўғри бюджетдан молиялаштириш тизи-
мига ўтказилди. 

Вазирлар Маҳкамасининг 2021 йил 
24 сентябрдаги қарори билан институт 
тузилмасига ўзгартириш киритилиб, ла-
бораториялар сони 14 тага етказилди. 
Институтнинг Қорақалпоғистон Респуб-
ликаси, Бухоро, Навоий, Самарқанд, Сур-
хондарё, Қашқадарё, Хоразм, Андижон 
вилоятларида илмий-тажриба станция-
лари ташкил этилди.

Давлатимиз раҳбарининг 2023 йил 7 
июлдаги “Аграр соҳада илм-фан, таъ-
лим ва ишлаб чиқаришни интеграция 
қилиш орқали сифат ва самарадорлик-
ни оширишнинг қўшимча чора-тадбир-
лари тўғрисида”ги қарори эса олимла-
римиз ишини янада жадаллаштириш, 
фаолиятини қўллаб-қувватлашда янги 
имкониятларни юзага чиқаради. Чунки 
унда Ўзбекистон Республикаси қиш-
лоқ хўжалигини ривожлантиришнинг 
2020-2030 йилларга мўлжалланган 
 стратегиясида белгиланган вазифалар 
ижросини самарали ташкил этиш, аг-
рар соҳада илм-фан, таълим ва ишлаб 
чиқариш интеграциясини таъминлашга 
қаратилган муҳим мақсадлар кўрсатиб 
ўтилди.

Умуман, тўққизта банддан иборат 
 стратегиянинг биринчи банди озиқ-ов-
қат хавфсизлигига бағишлангани ушбу 
вазифалар глобал аҳамиятга эга бўлиб 
бораётганидан далолатдир. Шу боис, ке-
йинги йилларда ердан самарали фойда-
ланиш ва экин турларини диверсифика-
ция қилиш бўйича муайян ишлар амалга 
оширилмоқда. 

Илм ва амалиёт уйғун 
бўлса...

Институтда 2016 йилдан буён сабзавот, 
полиз ва картошка экинлари селекцияси 
ва уруғчилигини ривожлантириш бўйича 
40 та илмий лойиҳа, шу жумладан, 2022-
2023 йилларда Давлат илмий-техник дас-
турлари доирасида 6 та амалий ва 5 та 
инновацион лойиҳа бўйича тадқиқотлар 
олиб борилди. Қовуннинг иссиқхонада, 
очиқ майдонларда экиладиган экспортбоп 
янги навларини яратиш, Хоразм вилояти 
тупроқ-иқлим шароитига мос, серҳосил 
ва экспортбоп маҳаллий қовун навлари 
бирламчи уруғчилигини ривожлантириш, 

ноанъанавий ва экспортбоп сабзавот 
экинлари интродукцияси ва бирламчи 
уруғчилигини ташкил этиш, органик деҳ-
қончиликда тупроқ унумдорлиги ва қиш-
лоқ хўжалиги экинларининг касалликларга 
бардошлилигини оширувчи наномикро-
заррачаларни қўллаш агротехнология-
сини яратиш каби мавзулардаги амалий 
ҳамда инновацион лойиҳалар шулар жум-
ласидан. 

Умуман олганда, 37 та экин турининг 
280 та маҳаллий нав ҳамда дурагайлари 
яратилиб, Давлат реестрига киритилгани 
эътиборга молик. Шундан 199 таси саб-
завот, 69 таси полиз, 12 таси картошка 
навларидир.

2022 йил мисолида оладиган бўлсак, 
сабзавот ва полиз экинларининг 12 та, 
жумладан, аччиқ қалампирнинг “Шарқ 
гавҳари”, бамиянинг “Тошкент туҳфаси”, 
пиёзнинг “Ҳамал”, “Қизил шаҳзода”, қовун-
нинг “Офтоб”, қулупнайнинг “Тонг ифори”, 
турпнинг “Мурод”, жамбилнинг “Хуштаъм”, 
райҳоннинг “Ихлос”, бодрингнинг иссиқ-
хона учун “Эзгу Ғ1”, бататнинг  “Филиал”, 
помидорнинг “Мустақиллик-28”  навлари 
Давлат реестрига киритилди. 

Интеллектуал мулк агентлигидан 
бодрингнинг “Мусаффо”, “Ғалаба”, ар-
тишокнинг “Жануб гўзали”, рокаблнинг 
“Барака”, саримсоқнинг “Жануб”, “Сурхон 
воҳаси”, райҳоннинг “Гулчаман” сингари 
навларига патент олинди.   

Сабзавот, полиз экинлари ва кар-
тошкачилик илмий-тадқиқот институти 
ва унинг илмий-тажриба станцияла-
рида ҳар йили сабзавот, полиз ва кар-
тошканинг 32-35 та навидан ўртача ҳи-
собда 200 тонна оналик сабзавотлар, 
25-36 тонна сабзавот экинлари уруғла-
ри, 5-6 тонна полиз экинлари уруғлари 
ишлаб чиқарилади.

2023 йилда сабзавот ва полиз экин-
ларининг 24 тури бўйича 34 тонна, кар-

тошканинг юқори авлодли 300 тонна 
маҳаллий уруғликлар ишлаб чиқариш ре-
жалаштирилган.

Картошка дунё миқёсида, шу жум-
ладан, Ўзбекистонда ҳам энг кўп ис-
теъмол қилинадиган маҳсулотлардан 
ҳисобланади. Бугунги кунда бизда 
фермер хўжаликлари ва кластерлар 
учун уруғлик картошкага бўлган эҳ-
тиёжни қондириш имконияти етарли 
эмас. Шу боис, уни хориждан импорт 
қиламиз. Юртимизда ҳар йили 300 минг 
гектар майдонга такрорий экин сифа-
тида зарур қишлоқ хўжалиги экинлари, 
хусусан, картошка уруғлари қадалиши 
ҳам ана шу талабни таъминлашга қа-
ратилган. Қолаверса, экинлар ҳосил-
дорлигини оширишда илмий ёндашув 
ҳам алоҳида ўрин тутади. 

Айни пайтда институт ва унинг  тажриба 
майдонларида биргина картошканинг 2,5 
миллиондан зиёд микро ва мини тугунак-
ларини етиштириш бўйича тадқиқотлар 
олиб бориляпти. Бундай тугунаклар ке-
йинги босқичларда 5-6 тага кўпайишини 
инобатга олсак, бу кичкина рақам эмас. 
Буни картошка импортини камайтиришга 
қаратилган муҳим қадамлардан бири, де-
сак муболаға бўлмайди. 

Институт олимларининг сабзавот, по-
лиз ва картошка экинларини ресурс ва сув 
тежамкор, интенсив технологиялар асоси-
да етиштириш бўйича ишланмалари иш-
лаб чиқаришга изчил жорий қилинмоқда. 
Булар сирасига полиз экинлари уруғлари-

ни экишдан олдин турли препаратлар би-
лан дорилаб экиш, помидордан экологик 
соф маҳсулот етиштириш, янги сабзавот 
экинларидан салатбоп ва баргли шолғом 
етиштириш, Ўзбекистоннинг бўз тупроғи-
да сабзавот сояси етиштириш, картошка-
нинг тезпишар ва ўрта тезпишар навлари 
жадаллашган бирламчи уруғчилик техно-
логияларини киритиш мумкин. 

Халқаро ҳамкорлик 
самараси

Институтда хорижий алоқаларни кен-
гайтириш бўйича кўрилаётган чоралар диқ-
қатга сазовор. Бу борада Халқаро картош-
качилик маркази, Туркиянинг ҳамкорлик ва 
мувофиқлаштириш агентлиги (ТIKA), Япо-
ния Халқаро ҳамкорлик агентлиги (JICA), 

Германия халқаро ҳамкорлик ташкилоти 
(GIZ), Россиянинг Сабзавотчилик Федерал 
илмий маркази, Озарбайжон Сабзавотчи-
лик илмий-тадқиқот институти, Қозоғистон 
Мева-сабзавотчилик илмий-тадқиқот инс-
титути, Венгриянинг Қишлоқ хўжалиги ва 
табиий фанлар университети, Япониянинг 
“The Musashino Seed Co. Ltd.” компанияси, 
Жанубий Кореянинг KOICA, KOPIA халқа-
ро марказлари, Туркиянинг Оқдениз уни-
верситети, “Merkez Anadolu Kimya”, “Natural 
Zemin ve Peyzaj” ва “Natural”, “Anamas 
Tohum” компаниялари институтимизнинг 
яқин ҳамкорига айланган. 

Институт жамоаси ўз олдига сабзавот, 
полиз ва картошкачилик илмини янада 
ривожлантириш бўйича улкан режаларни 
белгилаган ҳолда тадқиқот ишларини да-
вом эттирмоқда. Ваҳоланки, бир муддат 
олдин институт жамоасининг имконияти, 
изланиш учун шароит чекланган эди. Ай-
тайлик, шу пайтгача илмий изланишларда 
ўтган аср технологиясидан фойдаланиб 
келинар эди. Энди институтимиз ҳам за-
монавий техника ва технологиялар билан 
жиҳозланди. Зарур маблағ ажратиляпти, 
грантлар қўлга киритиляпти. Энг муҳими, 
бу ишларга ёшлар кучли интилмоқда. Бу-
нинг сабаби эса битта: Ўзбекистонда илм 
аҳлига эътибор кучайди, уларнинг ғоялари 
изчил қўллаб-қувватланяпти. Бунинг орти-
дан қишлоқ хўжалиги экин далалари ин-
новациялар майдонига айланмоқда. Ва бу 
энг тўғри йўл. Чунки инновация, тежамкор-
лик, самарадорлик келажак талабидир. 

Мутахассислар бугун ер юзида иқлим 
ўзгариши, турли табиий офатлар, сув тан-
қислиги, қурғоқчилик каби омиллар озиқ-
овқат маҳсулотлари етиштиришга ҳам ўз 
таъсирини кўрсатаётганини таъкидла-
моқда. Бу эса соҳага илмий асосланган 
ишланмаларни жадал татбиқ қилишни 
тақозо этади. 

Маълумотларга кўра, мамлакатимиз-
да йилига 20 миллион тоннадан ортиқ 
мева-сабзавот маҳсулотлари етиштири-
лади. Хусусан, жорий йилда 4 миллион 
гектар асосий, боғ-ток қатор оралари, 
лалми ва такрорий майдонларда озиқ-
овқат маҳсулотлари етиштириш белги-
ланган. Яъни бу йил далаларимизда 8,1 
миллион тонна бошоқли дон, 528 минг 
тонна шоли, 579 минг тонна дуккакли, 
345 минг тонна мойли, 12,2 миллион 
тонна сабзавот, 2,5 миллион тонна по-
лиз, 4,1 миллион тонна картошка, 3,1 
миллион тонна мева ва 2 миллион тонна 
узум етиштирилиши кутиляпти. 

Шунингдек, ҳудудларда дала четла-
рига 71 мингта фермер хўжалиги то-
монидан жами 59 минг гектар тут, ток, 
терак, мевали кўчатлар ҳамда 24 минг 
гектар полиз, сабзавот ва бошқа турда-
ги қишлоқ хўжалиги экинлари экилди. 
Булардан кўринадики, юртимизда аҳо-
лини сифатли озиқ-овқат маҳсулотлари 
билан барқарор таъминлашга эътибор 
жиддий. Соҳага илмий ёндашув эса иш-
лар натижадорлигини янада оширади. 

Дилшод УЛУҒМУРОДОВ,
“Янги Ўзбекистон” мухбири

ТАКРОРИЙ ЭКИН 

Қишлоқ одамлари танти, жўмард, меҳнаткаш бўлади. Айни 
саратон жазирамасига қарамасдан, бозорларимиз тўкинлиги 
учун ғалладан бўшаган майдонларга такрорий экин экиляпти.

биийки, шериклик келишуви доирасида 
олинган ҳосил иккига бўлинарди, яъни 
кетмон чопиб тер тўккан деҳқон дарома-
дининг ярмини ер эгаси билан бўлишиш-
га мажбур эди.

Бугунги кунга келиб эса вазият тамо-
ман ўзгарди. Сўнгги йилларда соҳада 
амалга оширилган ислоҳотлар натижаси-
да ер муносабатлари тартибга солиняп-
ти.

Жумладан, жойларда аҳолига ер май-
донлари “3+1” дастури асосида ажратил-
моқда. Тизим орқали халқимиз, айниқса, 
“Темир дафтар”, “Аёллар дафтари” ва 
“Ёшлар дафтари”га киритилган ишсиз 
фуқаролар, ерга эҳтиёжмандларга так-
рорий экин етиштириш орқали қўшимча 
даромад топиш имконияти яратиляпти. 
Мазкур хайрли ташаббус камбағалликни 
қисқартириш ва аҳоли фаровонлигини 
оширишга хизмат қилаётгани билан яна-
да аҳамиятли. 

Кузи илиқ — ҳосили бўлиқ

Ғалла ҳосили йиғиб олингандан кейин 
асосий экиндан бўшаган майдонларга ўз 
вақтида ишлов бериш ва улардан такро-
рий экин учун фойдаланиш бугуннинг му-
ҳим вазифаларидан бири. Кузи илиқ ва 
узоқ давом этадиган, сернам жойларда 
бу усул, айниқса, қўл келади.

Сурхондарё иқлими ердан унумли 
фойдаланиш, йил давомида икки, ҳатто 
уч марта ҳосил олиш имконини беради. 
Вилоят ғаллакорлари 15-20 июнгача ҳо-
силни йиғиштириб олган тақдирда ҳам, 
ундан кейин қарийб тўрт ой қуёш сахо-
ватини заминдан аямайди. Бу эса донли 
экинлар, сабзавот, полиз ва картошка 
етиштириш учун айни муддао.

Маълумотларга кўра, жорий йилда 
ғалладан бўшаган майдонларни такро-
рий экин учун, аввало, ижтимоий дафтар-
ларда рўйхатда турган 15 минг 453 нафар 
ишсиз, шунингдек, 14 минг 171 нафар 
меҳнатга лаёқатли, лекин бандлиги таъ-
минланмаган фуқаролар ҳамда 961 миг-
рант ва уларнинг оила аъзоларига бериш 
режа қилинган. 

Деҳқон учун ҳар дақиқа ғанимат. Буни 
тўғри англаган фермер хўжаликлари ва 
кластерлар ҳосили йиғиб олинган ерларни 
тезда шудгорлаб, фойдаланиш учун аҳо-
лига ажратиб бермоқда. Денов туманида 
ҳам тасдиқланган манзилли режа ва йўл 
харитасига кўра, ижтимоий ҳимояга муҳ-
тож оилаларнинг 6 минг 400 нафардан 
ортиқ аъзоларига деҳқончилик хўжаликла-
ри ташкил қилиш учун 9 минг 77 гектар ер 
майдони ажратиб берилди. Аҳамиятли то-
мони, мавсумий фойдаланиш учун ер ол-
ган ҳар бир фуқаро ортидан унинг ўзи каби 
ишсиз камида беш нафар қариндошининг 
ҳам бандлиги таъминланади. 

Такрорий экин сифатида дуккакли 
дон, мойли ва ем-ҳашак етиштириш тав-
сия қилинади. Экинларнинг “бир маҳал-
ла — бир маҳсулот” тамойили асосида 
жойлаштирилаётгани ҳам юқори ҳосил 
олиш имконини беради. Бундай жараён 
бир хил агротехник тадбирлар қўллани-
ши, экинга сув беришнинг узлуксизлигини 
таъминлайди. 

Харажатсиз даромад 
олиш имкони

Юртимизда аёлларга қаратилаётган 
эътибор ва кўрсатилаётган ғамхўрлик дав-
латимиз сиёсатининг устувор йўналиш-
ларидан бирига айланган. Шу боис, ҳар 
бир соҳада улар учун қатор имкониятлар 
яратиб берилмоқда. Такрорий экин етиш-

тириш жараёнида ҳам ишсиз аёлларнинг 
мавсумий бандлигини таъминлашга ало-
ҳида эътибор қаратилмоқда.

Денов туманининг Тасмасой маҳал-
ласида яшовчи Маҳлиё Нарзуллаева 
“Аёллар дафтари”да рўйхатда туради. У 
қандолат маҳсулотлари оилавий корхо-
насини очишни режа қилган. Ер ажрати-
лиши эса унинг орзулари рўёбга чиқиши-
да асқотади. 

— Маҳалламиздаги ҳосилдор жойдан 
ер ажратиб берилди, — дейди М.Нарзул-
лаева. — Тайёр шудгорланган ер, экин 
уруғи билан бирга берилаётгани харажат-
ларсиз даромад олиш имконини яратади. 
Такрорий экиндан мўмайгина фойда олиб, 
уйда қандолатчилик билан шуғулланиш 
учун кичик корхона очишни ният қилган-
ман. Меҳнат қилган, ҳаракат қилган одам 
даромад ҳам кўрар экан. Ўтган йили ҳам 
такрорий экиндан катта фойда олиб, тўй 
қилган эдик. Бу далалар менга бегона 
эмас. Шундоққина кўчамизнинг бошида. 
Бу ернинг “иссиқ-совуғи”ни яхши биламан. 

Ўз Ватанимда меҳнат 
қилмоқчиман

Музработ туманида жорий мавсум 
ғалладан бўшаган 10 минг 700 гектар 

майдонга такрорий экин экиш режа 
қилинган. Туманда “Темир дафтар”да 
рўйхатда турувчи 13 оила, “Ёшлар даф-
тари”да рўйхатда турган 189 нафар ёш, 
“Аёллар дафтари”даги 109 хотин-қизга, 
шунингдек, 152 нафар меҳнатга лаё-
қатли ишсиз, миграциядан қайтган 11 
нафар фуқарога ер майдони ажратиб 
берилган. 

— Ишсизлигим туфайли чет давлат-
ларга бориб ишлаб келардим, — дейди 
Муҳаммадали Абдураҳмонов. — Мусо-
фирчиликнинг нони қаттиқ бўлар экан. 
Кўп қийинчилик кўрдик. Аризамга кўра, 
менга ер ажратиб беришди. Ердан ола-
диган даромадим ҳисобига маҳалламиз-
да тадбиркорликни йўлга қўймоқчиман. 
Бундан кейин хорижда эмас, ўз Ватаним-
да меҳнат қилишни ният қилдим. Ўзга 
юртда, зах ерларда соғлиғингни йўқотиб 
ишлаш, юракда ҳадик билан тонг отти-
риш азоб. Ўз маҳалламдан ажратилган 
ер мен учун катта имконият. Шу дала 
нафасидан тўйиб катта бўлганмиз. Қо-
лаверса, маҳалла фаоллари ҳам қараб 
турмайди. Ҳосил мўл бўлиши учун мас-
лаҳатини аямайди. 

Жорий йилда Сурхондарё вилоятида 
такрорий экин майдони ўтган мавсумда-
гига қараганда икки ҳиссага ортган. Бу 
ички истеъмол бозорини ўзимизда етиш-
тирилган маҳсулотлар билан барқарор 
тўлдириш, қайта ишлаш корхоналарини 
доимий хомашё билан таъминлаш, шу-
нингдек, дунёда кузатилаётган озиқ-овқат 
танқислиги билан боғлиқ мураккаб давр-
да қишлоқ хўжалиги маҳсулотлари экс-
портини янада оширишга хизмат қилиши 
билан аҳамиятли. 

Такрорий экин етиштириш мавсуми 
бир қарашда у қадар муҳим жараёндек 
кўринмагани билан юртдошларимиз 
даромадини кўпайтиришда ҳам, мам-
лакатимиз иқтисодий барқарорлигини 
таъминлашда ҳам катта аҳамиятга 
эга. Шу боис, юртимизда мўл-кўлчилик 
манбаига айланган соҳани қўллаб-
қувватлаш, ривожлантириш учун дав-
латимиз томонидан кенг имкониятлар 
яратиляпти.

Феруза ЖЎРАЕВА, 
“Янги Ўзбекистон” мухбири

БУНИНГ УЧУН ЗАМОНАВИЙ ШАРОИТ ВА САЛОҲИЯТ ЕТАРЛИ

Бугун мамлакатимизда ана шу мақсад 
ўлароқ, халқ фаровонлиги, аҳоли бандли-
ги, фуқароларнинг муносиб яшаш шарои-
тига эга бўлишини таъминлаш асосий ва-
зифалардан бирига айлангани боиси ҳам 
шунда. Бу борада яқин йилларда яратил-
ган ва жаҳонда муқобили топилмайдиган 
“маҳаллабай” ишлаш тизими алоҳида 
ўринга эга. Аҳолининг яшаш шароити ва 
мавжуд муаммолари шу тизимнинг ўзи-
да ўрганилиб, зарур ечимлар бериляпти. 
Маҳаллалар юртимиздаги деярли барча 
давлат идоралари, нодавлат ташкилот-
лар ва тегишли корхоналар билан ҳам-
корликда ишлаб, ҳар бир фуқаро банд-
лигини таъминлашга интилмоқда. Кам 
таъминланган оилаларга кўмаклашиш, 
қандайдир сабаблар билан ишсиз қолган 
юртдошларимиз бандлигини таъминлаш 
нафақат моддий кўмак, балки доимий да-
ромад манбаини яратиш устувор вазифа-
лардан бирига айланди.

Давлатимиз раҳбари шу йилнинг 14 
июль куни Президентлик лавозимига 
киришишга бағишланган тантанали ма-
росимдаги нутқида ҳам “Тадбиркорлик 
учун янада қулай имкониятлар яратиб, 
янги-янги иш ўринлари очиш, аҳоли да-
ромадларини кўпайтириш, ёшлар ва хо-
тин-қизларни замонавий касб-ҳунарларга 
ўқитиш, уларнинг бандлигини ошириш 
эътиборимиз марказида бўлади”, дея 
таъкидлагани бежиз эмас. Бунда фуқа-
роларнинг эҳтиёжманд қатламлари, но-
гиронлиги бўлган шахслар, ёлғиз кекса-
ларни қўллаб-қувватлаш, камбағалликни 
қисқартиришга қаратилган ишларни янги 
босқичга олиб чиқиш мақсад қилинган.

Одамлар бандлигини таъминлашнинг 
йўналишлари кўп. Шулардан бири ишсиз 
ва банд бўлмаган фуқароларни вақтин-
чалик, малака талаб қилмайдиган ҳақ 
тўланадиган жамоат ишларига жалб қи-
лишдан иборат. Буни амалга оширилаёт-
ган катта тизимнинг бир қисми, дейиш 
мумкин. Ва сўнгги йилларда бу йўналиш 
сезиларли тарзда кенгайиб бормоқда. Чу-
нончи, малака талаб қилинмайдиган ҳақ 
тўланадиган жамоат ишлари ташкил қи-
линиши иш топишда қийналаётган аҳоли 
қатламлари, хусусан, “Аёллар дафтари”, 
“Ёшлар дафтари”га киритилган оилалар, 

Республика ихтисослаштирилган кардио-
логия илмий-амалий тиббиёт маркази На-
манган филиали жамоаси ана шундай чуқур 
билимли, юқори малакали шифокорлардан 
иборат. Улар кечаги ютуғи билан кифояланиб 
қолмай, бетиним изланиш, янгиликларни, 
дунё тажрибасини ўзлаштириш орқали жа-
ҳон андозалари даражасида тиббий хизмат 
кўрсатишни фаолиятлари мезонига айлан-
тирган. Айни пайтда филиал мутасаддилари 
хориждаги нуфузли тиббиёт марказлари ва 
мутахассислар билан ҳамкорликни янада 
кенгайтириш, инвестиция жалб этишга ин-
тилмоқда. Жумладан, Австриядаги ҳамкор-
лар билан ҳам муайян натижага эришилди.

— Ўтган йили баҳорда вилоятимиз ҳоки-
ми бошчилигидаги гуруҳ таркибида Венага 
етиб бордик. Дастлабки куниёқ Австриянинг 
“Uni Gredit” банки департаменти директори 
олдида шифохонамиз модернизацияси бў-
йича тақдимот ўтказилди. Унда ангиограф 
аппаратини ўрнатиш режаси баён қилинган 

Тиббиёт ютуқлари

БИРОР БЕМОР НОУМИД ¯АЙТМАЙДИ

ишсиз хотин-қизлар, ёшлар, меҳнатга 
лаёқатли фуқароларнинг бандлигига 
кўмаклашишда муҳим ўрин тутмоқда. 
Ойликнинг ўз вақтида берилиб, тизимда 
шаффофликнинг яратилгани эса муҳтож 
оилаларга кўмак бўляпти, одамларнинг 
жамоат ишларида қатнашиб, даромад то-
пишга ишончи ортмоқда. 

Чунки меҳнатига яраша ҳақ топмаган 
ёки туну кун ишлаб, ойлигини ўз вақтида 
олмаган инсоннинг ишидан кўнгли совий-
ди. Ана шундай ҳолатларга йўл қўймас-
лик учун Камбағалликни қисқартириш ва 
бандлик вазирлиги ҳузуридаги Жамоат 
ишлари жамғармаси томонидан жалб қи-
линган ишсиз ва банд бўлмаган фуқаро-
ларга ойлик иш ҳақлари тўлиқ жамғарма 
маблағлари ҳисобидан молиялаштириб 
келинмоқда. Биргина жорий йилнинг олти 
ойида жамғарма томонидан 54,7 мил-
лиард сўм маблағ ойлик иш ҳақлари учун 
ўрнатилган тартибда молиялаштириб бе-
рилгани бунинг яққол мисоли.

Танлов ҳар кимнинг ўзида

Жамоат ишлари деганда, кўпчилик 
ободонлаштириш ёки шунга ўхшаш иш-
ларни тушунади ва у ерда ишлашга рози 
бўлмайдиганлар ҳам йўқ эмас. Аммо 
бугунги кунда маҳалла, туман, шаҳар-
лар кесимида ҳақ тўланадиган жамоат 
ишлари йўналиши, тури анча кенгаймоқ-
да. Мавсумий қишлоқ хўжалиги ишлари, 
чорва-насл тармоғини ривожлантириш, 
саноат тармоқлари ва хизмат кўрсатиш 
соҳаси, пахта отряд раҳбарлари, объект-
ларни қуриш ва реконструкция қилиш, Ик-
кинчи жаҳон уруши қатнашчиларига пат-
ронаж хизмати кўрсатиш кабилар шулар 
жумласидан. Маҳалла ободлиги йўлида 
кўчаларни ободонлаштириш, шағал ётқи-
зиш билан шуғулланаётган фуқароларга 
ҳам жамғарма маблағлари ҳисобидан ҳақ 
тўлаб келинмоқда. 

Фуқаролар вақтинчалик жамоат иш-
ларига ўз истак ва қизиқишлари асосида 
йўналтирилади. Тартиби эса оддий: вақ-

тинча ёки доимий ишсиз фуқаро ўз ҳуду-
дидаги Аҳоли бандлигига кўмаклашиш 
марказига мурожаат қилади. Унга ҳақ 
тўланадиган бир қанча иш тури ёки тад-
биркорлик йўналишлари таклиф этилади. 
Фуқаро ихтиёрий тарзда улардан бирини 
танлайди ва ишга киришади. 

Жамоат ишлари ҳақида гап борганида, 
яқин йилларгача кўпчилик мажбурий меҳ-
натни тушуниб келгани ҳам рост. Аслида, 
жамоат ишларининг аксари турли соҳа 
вакилларини жалб қилиш ҳисобига амал-
га ошириб келинган. Аммо янги Ўзбекис-
тонда мажбурий меҳнатнинг ҳар қандай 
турига тўлиқ барҳам берилгач, жамоат 
ишлари муносиб ҳақ тўланадиган тизим, 
аҳоли бандлигини таъминлашнинг муҳим 
йўналишларидан бирига айланди. Энди-
ликда ҳудудларни ободонлаштириш, кў-
каламзорлаштириш ишларида ижтимоий 
соҳа вакиллари эмас, балки ҳақ тўлана-
диган махсус ходимлар ишлаяпти. Бу 
борада турли давлат ташкилотлари би-
лан ўзаро келишувлар ҳам имзоланган. 
Мақсад — мажбурий меҳнатнинг олдини 
олиш ва ҳар ким ўз иши билан машғул бў-
лишини таъминлаш.

Жамоат ишлари жамғармасининг ва-
зифаси нафақат ишсиз аҳоли бандлиги-
ни таъминлаш, шунингдек, одамларни 
тадбиркорликка йўналтириш, ўз фаолия-
тини кенгайтиришига кўмаклашишдан 
ҳам иборат. Яъни жамғарма маблағла-
ри ҳисобидан дастлабки ишни бошлаш 
учун зарур бўладиган мини техника, 
инвентарлар харид қилиниб, фоизсиз 
ижара асосида бериш йўлга қўйилган. 
Буларнинг ҳисобига ўтган йилнинг ўзи-
да тадбиркорлик субъектларига умумий 

қиймати 7,1 миллиард сўмлик 1 минг 234 
дона асосий восита ва жиҳозни ижарага 
бериш орқали 1 минг 905 нафар ишсиз 
хотин-қиз ва ёшларнинг доимий бандли-
ги таъминланди.

Жорий йилнинг биринчи ярмида ҳам 
натижалар кутилганидан юқори. Бу давр-
да Жамғарма маблағлари ҳисобидан 28 
корхонага умумий қиймати 6,2 миллиард 
сўмлик 790 дона асосий восита ва инвен-
тарь ижарага берилди. Улар орасида ти-
кув машиналари, мотокультиватор, мини 
ускуналар бор. Ижарага берилган инвен-
тарлар орқали ишсиз 963 фуқаронинг 
доимий бандлиги таъминланди. Уларнинг 
кўпи ижтимоий рўйхатларда турган. Бу 
инсонларнинг доимий даромад манбаига 
эга бўлиши ортидан 417 оила камбағал-
ликдан чиқарилгани асосий ютуқлари-
миздан биридир.

Ёшлар “Ҳаёт мактаби”да 
тобланади 

Мактабни тамомлаган ўғил-қизнинг ол-
дида таълимни давом эттириш ёки бирор 
касб-ҳунарни эгаллаб, меҳнат бозорига 
кириб бориш мақсади туради. Аксарият 
ёшлар таълимнинг кейинги босқичига 
ўқишга киргунига қадар, айримлар мак-
табнинг юқори синфига ўтиб, ёзги таътил-
да бир муддат ишлаб туришни ҳам афзал 
кўради. Аммо бу ёшдаги йигит-қизларда 
тажриба йўқлиги сабаб ҳамма ҳам ишга 
олавермаслиги бор гап.

Давлатимиз раҳбари жорий йил 15 
февраль куни ёшлар бандлигини таъ-
минлаш ва бўш вақтини мазмунли таш-
кил этиш масалалари бўйича ўтказилган 
йиғилишда айни шу масалага тўхталгани 
бежиз эмас. Боиси, аҳоли бандлигини 
таъминлаш деганда, ҳар бир фуқаро, 
жумладан, мактаб битирувчилари ҳам 
эътиборга олинади. Аниқроғи, битирувчи-
ларни касб-ҳунарга ўргатиб, катта ҳаётга 
тайёрлаш ва бир йўла иш билан таъмин-
лаш ҳозир ҳар қачонгидан долзарброқ. 
Шу боис, Президентимиз “Ҳаёт мактаби” 
дастурини амалга ошириш ташаббусини 
илгари сурди ва жорий йилдан ушбу ти-
зим илк бор ишга тушди.

Бунда мактаб битирувчилари ўз их-
тиёрига кўра, “маҳалладан вазирликка-
ча” тизими орқали давлат идораларига 
бириктирилади. Масалан, тикувчиликка 
қизиқадиган қизлар текстиль корхонала-
рида, ҳунармандлик, новвойлик ёки ис-
талган йўналишни танлаган йигитлар эса 
ўша тармоқдаги тадбиркорларга шогирд 
қилиб берилади. Улар корхоналарда ҳам 
ҳунар эгаллаб, ҳам даромад топади.

Ана шундай корхоналарга Жамоат 
ишлари жамғармаси томонидан ижара 

Юрак — тириклик манбаи. Ҳаётимиз унинг измида кечади. 
Агар меъёрий уришида ўзгариш юз берса, қон ҳайдаш 
жараёни бузилса, бу тириклик таянчимиз хасталанганидан 
огоҳлантиришдир. Инсон кўксидаги “дўсти” ҳақида ҳам 
астойдил қайғуриши керак. Албатта, бу борада тажрибали 
шифокорларнинг кўмагисиз, муолажаларисиз, жарроҳлик 
амалиётисиз мақсадга эришиш мушкул. 

эди. Шунингдек, АҚШда ишлаб чиқарилган 
муҳим ускунани олиш масаласи кун тар-
тибига қўйилди ва ижобий келишувларга 
эришилди, — дейди Республика ихтисос-
лаштирилган кардиология илмий-амалий 
маркази Наманган филиали директори, 
тиббиёт фанлари номзоди Солижон Мўми-
нов. — 2022 йил 10-14 май кунлари ҳамкор-
лик меморандуми имзоланган бўлса, ора-
дан бир йил ўтиб, келишувлар деярли тўлиқ 
амалга ошди. Филиалимизга Австриянинг 
“AME International” компанияси етказиб бе-
риши керак бўлган қиймати 8,89 миллион 
евролик аппарат ва жиҳозларнинг 80 фоизи 
келтириб ўрнатилди. Бу йил сентябрь ойи 
охиригача лойиҳа бўйича 65 турдаги 350 
аппарат ва жиҳоздан тўлиқ фойдаланиш 
имконияти пайдо бўлади. Уларнинг барчаси 
дунёдаги энг сўнгги русумли технология-
лардир.

Халқимизнинг “Иш қуролинг соз бўлса, 
машаққатинг оз бўлар” деган нақли нақадар 

тўғри экани филиал фаолияти  мисолида 
ҳам яна бир бор ўз исботини топмоқда. Ши-
фохонанинг моддий-техник базаси бойиб, 
мустаҳкамланиб борар экан, янги ўрна-
тилган замонавий ва мураккаб тиббий ап-
паратларни бошқара оладиган иқтидорли 
кадрларни тайёрлашга ҳам муҳим вазифа 
сифатида қаралмоқда. Жумладан, жорий 
йилнинг январида филиалнинг тўрт нафар 
жарроҳи Беларус Республикасидаги кли-
никаларда тажриба ошириб қайтди. Июнь 
ойида яна икки нафари Чехияда малака 
оширди. Сентябрда эса уч нафар мутахас-
сисни Австрияга юбориш мўлжалланган. 
Йилнинг тўртинчи чорагида Ҳиндистонга 
сафар уюштирилади. У ерда ўзбек жар-

роҳлари дунёга машҳур клиникаларда 
ҳамкасблари билан ёнма-ён фаолият юри-
тиб, кўплаб мураккаб амалиётларни нозик 
сир-асрорларигача ўзлаштиришни мақсад 
қилган. Йил охирига бориб, Наманганда 
тиббиёт соҳасидаги ўта мураккаб опера-
цияларни муваффақиятли давом эттириш 
ва изчиллигига эришиш мумкин, дейишга 
асослар етарли.

Марказнинг Рентгенэндоваскуляр хи-
рургия бўлими мудири, тиббиёт фанлари 
бўйича фалсафа доктори Акмалжон Жа-
лиловнинг яқинда Чехиянинг Прага шаҳри-
да малака ошириш чоғида ўзи ишлаётган 
бўлимдаги шароитларга мавжуд ҳолатни 
 таққослаб кўргач, беихтиёр директорга те-

лефон орқали ҳаяжон билан айтган қуйида-
ги иқрори ҳам кишини бефарқ қолдирмайди:

— Солижон Жалилович, Наманганда 
ҳам Прага ва Берлиндагидек  шароит ва 
имконият яратилган экан. Ҳеч муболағасиз, 
Европа билан бўйлашяпмиз! Бундан буён 
биз ҳам чет эллик мутахассислардек ишла-
сак, бирор бемор марказимиздан ёрдамсиз 
қайтмайди.

Наманганлик кардиологлар, кардиохи-
рурглар жаҳоннинг манаман деган олиму 
мутахассисларидан қолишмаяпти. Тиббиёт 
тобора ривожланаётган, жарроҳлик ама-
лиётига энг илғор инновациялар жорий эти-
лаётган паллада улар фақат ўқиб-ўрганиш, 
янгиликларни излаш, операция жараёнига 
янги усулларни татбиқ этишда давом этяп-
ти. Шу боис, филиалда олимлар сафи то-
бора кенгаймоқда. Ҳозир муассасада 4 на-
фар фан номзоди, тиббиёт фанлари бўйича 
фалсафа доктори ишлаётир. Илмий тадқи-
қотларини ёқлашга тайёрлаётганлар ҳам 
кўпаймоқда. Илгари наманганлик кардио-
жарроҳлар пойтахтдаги ҳамкасбларидан 
намуна олган бўлса, бугун катта орзу-ният-
лар билан жаҳонга чиқишга интилмоқда.

Ўта мураккаб, ўта нозик тиббий-хирур-
гик амалиётларга онкожарроҳлик ҳамда 
нейрожарроҳлик қўшилаётганига таажжуб-
ланишга асло ҳожат йўқ. Кейинги пайтда 

тиббий трансформация жараёни кетмоқ-
да. Ҳатто бу борада водийда биринчи бў-
либ мия қон томирларидаги нуқсонларни 
жароҳатсиз жарроҳлик усулида бартараф 
этишга худди шу филиалда киришилди. 
Қозоғистонлик олий тоифали нейрохирург 
Минжилқи Бердихўжаев иштирокида уйқу 
артерияларини стентлашга бағишланган 
илмий-амалий конференция ҳам ўтказил-
ди. Мутахассис фақат назарий маълумот 
бериш билан чекланиб қолмади. Маҳорат 
дарси тарзида наманганлик ҳамкасблари 
билан бирга уч нафар беморнинг ҳаётига 
чанг солиб турган хавфни муваффақиятли 
бартараф қилди.

Филиалдаги салмоқли ижобий ўзгариш-
лар тиббиёт туризмини ривожлантиришга 
ҳам кенг йўл очади. Европа андозаси дара-
жасида, дунёга машҳур олим-шифокорлар-
нинг даволаш борасидаги сабоғини олган, 
маҳорат мактабини ўтаган зеҳни ўткир, қўли 
енгил шифокорлар доим беморлар дарди-
га малҳам бўлмоқда. Ана шундай моҳир 
мутахассислар жамулжам бўлган мазкур 
шифо масканида не-не оғир хасталар оёқ-
қа туриб, соғлом ва ҳаловатли турмушга 
қайтяпти. Ҳозир вилоят аҳлидан ташқари 
мамлакатимизнинг бошқа ҳудудларидан 
ҳам шифо излаб келувчилар сони ошяпти. 
Шунингдек, қўшни Тожикистон ва Қирғизис-
тон, ҳатто Россия Федерациясидан давола-
ниш учун келаётганлар кўпайяпти. Бу Рес-
публика ихтисослаштирилган кардиология 
илмий-амалий тиббиёт маркази Наманган 
филиали мураккаб жарроҳлик амалиётла-
рини ўтказиш борасида янги босқичга қа-
дам қўйганидан далолатдир.

Содиқ САЙХУН,
журналист

Тадбиркорга ёрдам —
халққа ёрдам

Ҳозирги вақтда тадбиркорларнинг жа-
ҳон бозорига чиқиши анча осонлашган. 
Дунё мамлакатлари билан яқин ҳамкор-
лик бизнес вакиллари ўртасидаги хал-
қаро келишувлар кўламининг ортишига 
хизмат қиляпти. Шу боис, Жамоат ишла-
ри жамғармаси фаолияти ҳам юртимизда 
чекланиб қолмасдан, хориж давлатлари-
га чиқиб бормоқда. Чет эллик ҳамкорлар 
билан иш олиб бориш орқали тажриба 
ошириш мақсад қилинган.

Асосий ҳамкор давлатларимиздан 
бири эса Хитой. Шу йилнинг июнида де-
легациямиз ушбу мамлакатга бориб, кам-
бағалликни қисқартириш бўйича Хитой 
тажрибасини ўрганиб қайтди. Ушбу таж-
рибани юртимизда татбиқ этиш бўйича 
таклифлар ҳам ишлаб чиқилган.

Халқаро фаолият доирасида амалий 
ҳаракатларимиз ҳам фаоллашиб боряп-
ти. Жумладан, Жамғарма кўмагида Тур-
киянинг йирик компанияларидан бири 
бўлган “Тесмак текстиль макина” ком-
панияси ҳамда Ўзбекистоннинг “Дима 
тeкстиль рос” МЧЖ ўртасида 140 минг 
долларлик инвестиция шартномаси имзо-
ланди. Келишувга кўра, хориж компания-
си томонидан ишлаб чиқарилган тўқув 
дастгоҳлари лизинг шартномаси асосида 
етказиб берилди.

Худди шундай шартнома Андижон 
вилояти Булоқбоши туманидаги “Юксак 
ривож қурилиш” ҳамда Избоскан тума-
нидаги “Омина текстиль” МЧЖлар билан 
ҳам имзоланган. Инвестиция шартнома-
сининг умумий қиймати 300 минг доллар 
бўлиб, белгиланган тўқув дастгоҳлари ўз 
вақтида етказиб берилди. Яқин кунлар-
да Тошкент вилояти Қибрай туманидаги 
“Ҳелен текстиль” МЧЖ корхонасига ҳам 
Туркиядан қиймати 407 минг долларлик 
10 дона тўқув дастгоҳи келтирилиши ку-
тилмоқда.

Ўзаро ҳамкорликдан маҳаллий тадбир-
корларимиз қаторида турк ҳамкорларимиз 
ҳам мамнун. Улар, айниқса, бу лойиҳа-
лар бизнес вакилларига кўмак сифатида 
ташкил этилаётганидан ҳайрон қолганини 
яширмади: “Мен Ўзбекистон халқининг 
бир-бирларини қўллаб-қувватлаши, тад-
биркорларга кенг имкониятлар яратиб 
бериш орқали аҳолини иш билан таъмин-
лаб, камбағалликка барҳам бериш учун 
астойдил бел боғлаганларидан ҳайрат-
даман”, дейди “Тесмак текстиль макина” 
компанияси вакили Усмонбей Эроғлу. 

Ҳақиқатан, бу лойиҳалар маҳаллий 
ишбилармонларимизга кўмак бериш 
орқали аҳоли бандлигини таъминлашга 
қаратилган. Чунончи, диёримизда тад-
биркорлар қанча кўп бўлса, уларнинг 
эркин ишлаши учун кенг шароитлар 
яратилса, шунча кўп одам иш билан 
таъминланади. Битта корхона ортидан 
қанча оила даромад топиши, шу орқа-
ли қозонини қайнатиши мумкин. Бундай 
корхоналарнинг кўплиги эса халқ фаро-
вонлиги, ҳудудлар ривожи ва албатта, 
юртимизнинг иқтисодий тараққиётига 
хизмат қилади. 

КАМБА¡АЛЛИКНИНГ БОШИ ²АМ, 
ИЛДИЗИ ²АМ ИШСИЗЛИК

асосида тақдим этиладиган инвентар-
ларнинг ижара тўловларида имтиёзлар 
бериляпти. Бу, албатта, ёшларни қўллаб-
қувватлашга қаратилган. Қолаверса, кор-
хонанинг имкониятлари қанча кенгайса, 
шунча кўп ёшнинг бандлигини таъмин-
лашга ҳисса қўшади. Бу хайрли ишга ба-
жонидил қўшилаётган корхоналар сони 
ортиб бораётгани, айниқса, қувонарли.

Масалан, Навоий вилояти Қизилтепа 
туманида жойлашган “Vang‘ozi humo textile” 
МЧЖда тумандаги 12-умумтаълим мак-
табининг 20 нафар, Бухоро туманидаги 
“Begoyim mohir qo‘llari” МЧЖ корхонасида 
44-умумтаълим мактабининг 6 нафар, Қо-
рақалпоғистон Республикаси Чимбой тума-

нидаги “Montaj Silver” МЧЖда 38-умумтаъ-
лим мактабининг 5 нафар ўқувчи қизлари 
уста чеварларга бириктирилиб, касб-ҳунар 
ўрганмоқда. Ёшлар меҳнатига яраша да-
ромад ҳам топяпти, асосийси, бўш вақтини 
бекор ўтказмаяпти. Шу каби мисолларни 
ҳар бир ҳудуддан келтириш мумкин.

Бу ўринда мажбурий меҳнатга йўл 
қўймаслик ҳолатлари доимий назоратда 
бўлади. Гап шундаки, одамларни ҳақ тў-
ланадиган ишларда мажбурий ишлатиш 
ёки меҳнатидан фойдаланиб, ҳақини 
бермаслик қонуний чора кўришга сабаб 
бўлади. Хусусан, Маъмурий жавобгар-
лик тўғрисидаги кодексга киритилган 
ўзгартишларга кўра, ҳақ тўланадиган жа-
моат ишларига мажбурий равишда жалб 
этиш номли янги жазо жорий этилган. 
Бунда ҳақ тўланадиган жамоат ишлари-
га мажбурий равишда жалб этиш — ҳу-
қуқбузарни ижтимоий фойдали жамоат 
ишларини бажаришга мажбурий равиш-
да жалб этишдан иборат бўлиб, улар 
иш ҳақининг 50 фоизи алимент мажбу-
риятлари бўйича қарзни тўлашга йўнал-
тирилиши белгиланди. Ҳақ тўланадиган 
жамоат ишлари пенсия ёшига етган, ўн 
саккиз ёшга тўлмаган шахсларга, ҳоми-
ладор аёлларга, уч ёшга тўлмаган бола-
лари бор аёлларга, биринчи ва иккинчи 
гуруҳ ногиронлиги бўлган шахсларга, 
доимий ишга эга шахсларга, ҳарбий хиз-
матчиларга нисбатан қўлланилмаслиги 
ҳам алоҳида белгиланган.  

Бандлик

Салоҳиддин САМАДОВ,
Камбағалликни қисқартириш ва бандлик вазирлиги 
ҳузуридаги Жамоат ишлари жамғармаси ижрочи директори

Меҳнатнинг тури кўп. Кимдир ақлий фаолият билан 
шуғулланиб даромад топса, бошқа биров жисмоний меҳнат 
ортидан оила тебратади. Ҳар қайси меҳнат ҳам машаққатли 
ва албатта, ҳалол, тер тўкиб топилган нон уйга барака бўлиб 
киради. Муҳими, инсон ишсиз, даромадсиз қолмасин, тўрт 
мучаси соғ бўла туриб, бошқаларга боқиманда бўлмасин. 

* * *
Туғилган уйимдан биринчи бор узоқ са-

фарга йўл олдим. Онам токчага чироқни 
ёқиб қўйди. Мен кетар эканман, ортга қара-
дим, яна йўл босиб ортга қарадим, туманла-
раро деразамиз токчасидаги чироқ ёғдусига 
кўзим тушди.

Шу кичкина деразадан таралган ёғду 
мамлакатлар оша, йиллар оша менинг йў-
лимни ёритиб турди. Мен туғилган уйимга 
қайтиб келгач, шу кичкина деразадан таш-
қарига қарадим. Кўз олдимда бепоён дунё, 
ўтган йўлларим, йилларим гавдаланди.

Қайга бормай, она юртимга ўхшаш жи-
ҳатларни излайман. Ҳиндистонга сафарим 
чоғида ҳам Доғистон ҳақида ўйладим. Бу 
мамлакатнинг қадим маданияти ва фалса-
фаси сирли овозда она юртим ҳақида ши-
вирлади. Менинг бу гапларимга ишонсангиз 
бўлади, чунки эндиликда дунёнинг ҳамма 
жойида Доғистон ҳақида эшитиш мумкин. 
Шундай замонлар ҳам бўлган “Доғистон” 
сўзи кимсасиз дара ва чўлларда акс садо 
берган. Эндиликда бу сўз бутун мамлакат-
да, дунёда жаранглаб, миллионлаб юрак-
лардан жой олди.

Мен Доғистоним ҳақида Непалдаги йи-
гирма иккита шифобахш булоғи бор будда 
ибодатхонасида ҳам ўйладим. Аммо Не-
паль мисоли сайқалланган олмос, шу боис, 
уни Доғистон билан қиёслай олмайман. 
Чунки Доғистон олмослари билан эндигина 
бир неча ойна кесилди.

Мен Доғистоним ҳақида Африкада ҳам 
ўйладим. У менга чорак қисми қиндан су-
ғурилган ханжарни эслатди. Бошқа мамла-
катлар — Канада, Чили, Англия, Испания, 
Японияда бўлганимда ҳам Доғистоним ҳа-
қида ўйладим, улар ўртасидаги ўхшашлик 
ва тафовутларни изладим.

Кунларнинг бирида Хорватия бўйлаб 
қилган сафарим чоғида Адриатика денгизи 
соҳилидаги Дубровник шаҳрига бордик ва 
бу шаҳар мени ҳайратга солди. Бу шаҳарда-
ги уй ва йўлаклар дарадаги қояларни ва тоғ 
сўқмоқларини эслатарди, ҳар жойда тошли 
майдончалар бор эди, уйларнинг эшиклари 
худди ўйилган ғор оғзига ўхшаб кетарди. 
Ўрта асрларга хос бу уйлар ва ёдгорликлар 
қаршисида замонавий бинолар қад ростла-
ганди.

Бутун шаҳар бизнинг Дарбандга ўхшаб 
тошлар билан ўралганди. Тор йўлакларда 
деворларни ушлаб, тошли зинапоялардан 
юрдим. Девор бўйлаб бир хил масофада 
миноралар қурилганди. Ҳар бир минора 
тепа қисмида инсон кўзига ўхшаш икки ши-
нак бор эди. Гўё бу миноралар имомнинг 
муттасил қўриқчилик қиладиган сергак му-
ридларига ўхшарди.

Мен деворга суяниб, битта миноранинг 
шинагидан ичкарига қарамоқчи бўлдим. Йў-
лакда туристлар тинимсиз қатнаётгани учун 
туйнукка яқинлашишга имкон бермади. 
Узоқдан шинакларда кўк нарсани кўрдим. 
Бу кўк нарса туйнук ўлчами бўлиб, каттали-
ги кафтдай келарди.

Бир амаллаб шинакка яқинлашдим, 
туйнукдан қараб ҳайратланиб қолдим, таш-
қарида Адриатика денгизи январь қуёши 
нурларида жилоланарди. Денгиз фақат кўм-
кўк эмас, турли рангларда товланарди. Тўл-
қинлар шовиллаб тош деворга урилар ва 
яна гумбурлаб орқага қайтарди. Денгизда 
кемалар сузарди, ҳар бирининг катталиги 
бизнинг овулимизча келарди. 

Мен қанча вақт катта оламни кўриш учун 
турнақатор туристлар орасида навбатда 
турдим ва ниҳоят туйнукка яқинлашиб, 

Она тупроғимга бўлган меҳримни энди 
беминнат ишлаган от каби боғлиқ ҳолда 
ушлаб турмоқчи эмасман, уни ям-яшил 
яйловга эркин қўйиб юбориш керак. Мен 
отнинг юганини оламан, бўйнига шаппати-
лаб уриб силаб қўяман, майли, ўтласин, куч 
тўпласин. Менинг тупроққа, Ватанга бўлган 
меҳримда ҳам яйловда эркин ўтлаб юрган 
отга ўхшаш эзгулик бор.

Мен дунёдаги барча ҳодисаларни, Ва-
танга бўлган меҳримни фақат ўз уйимда, 
ўз овулимда, ўз Доғистонимда ҳис қилиш 
билан кифояланмоқчи эмасман. Аксинча, 
дунёдаги барча ҳодисалар қаерда кезмай, 
Ватанга бўлган меҳримда акс этишини ис-
тайман. Менинг мавзумнинг, дунёқарашим-
нинг моҳияти шунда.

Эсимда, олис Сантьягода бўлганимда 
мени хўрозлар қичқириғи уйғотди. Кўзимни 
очдим, ўзимни бир лаҳза тоғлар орасидаги 
қадрдон овулимдаман деб ўйладим. Ўшан-
да Сантьягодаги хўрозлар ҳақида ёзаман 
деб дилимга тугдим. 

Япониядаги ажойиб Каманур шаҳридаги 
гўзаллар танловида иштирок этдим. Япон 
гўзаллари навбатма-навбат саҳнадан ўтди. 
Мен беихтиёр уларни овулимда қолган яго-
намга қиёсладим. Қанча тикилмай, ҳеч қай-
сисида ягонамга хос фазилатни кўрмадим. 
Лекин япон гўзаллари ва гўзаллик танлови 
маликаси менинг мавзумга кириб келди.

Непалдаги будда ибодатхонаси, қирол 
саройи, дунёдаги барча дард, афсун ва жо-
дудан фориғ этувчи йигирма иккита булоқ-
ни томоша қилиб, тошли сўқмоқлар орқали 
Катаман тоғининг энг баланд нуқтасига кў-
тарилдим. Атрофга назар ташлаб, қадрдон 
Доғистонимни эсладим. Ҳолбуки, муқаддас 
булоқ, қадимий ибодатхона ва гўзал сарой-
ни томоша қилганимда қалбимда шундай 
ширин таассурот уйғонмаганди. Шу оддий 
тоғ манзараси ажойиб архитектура ёдгор-
лигидан менга қадрлироқ туюлди. Ўйла-
димки, муқаддас булоқлар эмас, мана шу 
тоғлар одамларни барча дарддан, афсун 
ва жодудан фориғ этади. Шунда Непалда 
кўрганларим китобимга мавзу бўлиб кирди.

Катта ва сершовқин Калькутта шаҳридан 
унинг шундоқ яқинидаги кичкинагина қиш-
лоққа келдик. Хирмонда ҳўкизлар билан 
буғдой бошоқларини майдалашаётган экан. 
Дунёдаги ҳеч бир музей ёки улкан театр-
лардаги томошалар ҳам буғдой пояларини 
секин янчаётган ҳўкизларнинг юришлари-
дай завқ бағишламаганди. Гўё мен ўзимни 
овулимга, болалигимга қайтгандай ҳис қил-
дим. Шунда Калькутта яқинидаги қишлоқни 
китобимга мавзу қилиб олдим.

МАВЗУ ҲАҚИДА ХУЛОСА ЎРНИДА 
НИМА ДЕМОҚЧИМАН? Шундай мавзу бор-
ки, уни такрорлаганинг сайин ибодатдай 
имонингни бут қилади, кўнглингни ўстира-
ди, маънавиятингни бойитади. 

Бу мавзу — ибодат, бу мавзу — Ватан!
Агар болаларни шўхликлари учун жазо-

ламоқчи бўлсангиз, тоғликлар одатига кўра 
истаган жойига уришингиз мумкин, лекин 
юзига қўл теккизиш мумкин эмас. Тоғлик-
ларнинг ёзилмаган қонуни шу: инсон юзи 
дахлсиздир.

Доғистон — менинг юзим. Ҳеч кимнинг ме-
нинг юзимга дахл қилишига йўл қўймайман!

Тоғликлар унча-мунча гапга жанжаллаш-
майди. Ҳақорат қилишса ҳам чидашади ёки 
ҳақоратли сўзларга ҳақоратли сўзлар билан 
жавоб қайтаришади. Агар ҳақоратли сўзлар 
ўзларига қаратилган бўлса, улар шундай 
айтишиб тураверишлари мумкин. Бироқ ҳа-
қоратли сўзлар онасининг ёки опа-сингли-
сининг шаънига тегиб кетса борми, қўллар 
ханжар томон чўзилади.

Доғистон — сен менинг онамсан! Мен 
билан баҳслашмоқчи бўлганлар, шуни 
доим ёдда тутинг. Мени хафа қилиш мум-
кин — барига чидайман. Бироқ менинг До-
ғистонимга тил теккиза кўрманг.

Доғистон — менинг муҳаббатим, менинг 
қасамим, менинг тавбам, менинг ибодатим! 
Доғистон — ҳаётимнинг мазмуни, барча 
шеърларимнинг бош мавзуси!

ЎЗИМ ШОҲИД БЎЛГАНМАН, Индонезия 
тоғларида ҳам ноғорани худди бизнинг тоғ-
ликларга ўхшаб чалишар экан, Нью-Йорк 
кўчаларида черкаска кийган кавказлик юрган-
ди, Истанбул ва Парижда тақдир тақозоси би-
лан бориб қолган кўнгли ярим тоғликлар ҳам 
яшайди, Лондонда балхар кулоллари тайёр-
лаган сопол идишлар кўргазмаси бўлганди, 
Венецияда Цовир овулидан чиққан лак дор-
бозлари томошабинларни ҳайратга солганди, 
Питсбургдаги ноёб китоблар сотувчиси менга 
Шомил ҳақидаги китобни кўрсатганди.

Қайга бормай, қайда юрмай, Доғисто-
нимга хос воқеа-ҳодисаларга кўзим тушди.

Бир неча қиличбоз битта аскарга таш-
ланса, унинг ҳимояланиши осон эмас. Ас-
кар бир вақтнинг ўзида ҳам олдидан, ҳам 
ёнидан, ҳам орқасидан қилинаётган ҳужум-
ларни бартараф этиши қийин. Агар аскарга 
елкаси билан суянадиган қоятош бўлса, шу 
қояга суяниб, маҳоратини ишга солиб, бир 
неча қиличбозга бас келиши мумкин.

* * *
Доғистон — мен учун шундай 

суянч қоя. Қийин дамларимда 
фақат унга суянаман.

* * *
Саёҳатчилар қайси 

мамлакатга борса, ўша 
мамлакатнинг қўшиқла-

рини олиб келади. Лекин бу ма-
салада менга қийинроқ, чунки мен қайси 
мамлакатга бормайин, Доғистон ҳақидаги 
қўшиқларни олиб қайтаман. Ҳар бир янги 
қўшиқни эшитганда Доғистонимни қайта-
дан кашф қиламан, Доғистонимга бўлган 
муҳаббатим янада алангаланади. Жонажон 
Доғистоним, сенинг мадҳингни куйлашга 
сўз етишмайди.

* * *
Бир сафар Японияда турли давлат ва-

киллари таассуротларимиз билан ўртоқ-
лашдик. Биз фаввора атрофида эдик. Бу 
жой Доғистондаги овул оқсоқоллари давра 
қурадиган тошлардан терилган булоқбоши-
га ўхшарди.

— Ажойиб мамлакат экан, — деди би-
ринчи бўлиб америкалик композитор. — 
Мен Япония қиёфасида ривожланган Аме-
рикани кўряпман.

— Нималар деяпсиз? — эътироз бил-
дирди гаитилик журналист. — Ҳозиргина 
японлар яшайдиган қишлоқлардан келдим. 
Менимча, Япония бизнинг оролимизга ўх-
шайди.

— Жаноблар, тортишманглар, бу жой-
да Париж шодиёналари ва ташвишлари 
мужассам экан, — дея суҳбатга қўшилди 
франциялик архитектор.

Мен Доғистон овулларидаги булоқбо-
шиларга ўхшаш тошлардан терилган фав-
ворага қараб ўйга толдим: “Япония — ажо-
йиб мамлакат. Унда бошқа мамлакатларга 
ўхшаш ҳамма нарса бор, шу билан бирга, 
Япония ҳеч бир мамлакатга ўхшамайди. 
Чунки у — Япония”.

* * *
Туғилган овулим — Цада!.. Етмишта 

хонадон. Мусаффо осмонга етмишта хона-

доннинг мўрисидан кўм-кўк тутун кўтарил-
япти. Қора тупроқли жойдаги оппоқ уйлар. 
Овул, оппоқ уйлар олдида — теп-текис ям-
яшил экинзор. Овул ортида — қоялар. Худ-
ди қўшни ҳовлидаги тўйни томоша қилиш 
учун том бошига тизилган болалардай кул-
ранг қоялар қишлоққа қараб турибди.

Жонажон Цада! Мен ҳам бу дунёда кезиб, 
жуда кўп ажиб нарсаларни кўрдим. Қайси 
бирига қарашни билмай кўзларим ўйнади. 
Нигоҳимни битта чиройли эҳромдан узганда 
ундан ҳам чиройли эҳромга кўзим тушди, гў-
зал чеҳраларга қарадим, лекин шуни аниқ би-
лардим, улар қанчалик жозибали бўлмасин, 
эртага улардан ҳам жозибалироқларини уч-
ратаман... Дунёнинг чеки-чегараси йўқ экан.

Мени Ҳиндистоннинг ибодатхоналари, 
Мисрнинг эҳромлари, Италиянинг қадим 
ёдгорликлари кечирсинлар, мени Америка 
шоҳ кўчалари, Париж хиёбонлари, Англия 
боғлари, Швейцария тоғлари ҳам кечирсин-
лар, мени польяк, япон, итальян гўзаллари 
ҳам кечирсинлар, сизларни қанчалик ёқтир-
май, хушомад қилмай, юрагим бир маромда 
урди, бошим айланиб қоладиган даражада 
ақл-ҳушимдан айрилмадим.

Ҳозир эса қоялар этагида жойлашган ет-
мишта хонадонни кўришим билан юрагим 
ўйнаб кетди, ҳатто кўкрак қафасимга сиғмай 
қовурғаларимга ботяпти. Худди касал ёки 
маст бўлган одамдай кўз олдим қоронғи-
лаш япти, бошим айланяпти!

Наҳотки шу кичкинагина овулим Вене-
циядан, Қоҳирадан ёки Калькуттадан гўзал 
бўлса? Наҳотки бир боғ ўтин қучоқлаб ке-
таётган авар аёли баланд бўйли, скандина-
виялик оппоқ қизлардан гўзал бўлса?!

Цада! Эрталабдан ям-яшил далаларинг-
ни кезяпман, толиққан оёқларимни шудринг 
ювяпти. Ҳатто юзимни тоғ жилғаси ёки бу-
лоғининг муздек сувидан ювишимга ҳожат 
йўқ. Дейдилар, сув ичмоқчи бўлсанг, булоқ-
нинг кўзидан ич. Яна дейдилар, бу ҳақда 
отам ҳам айтардилар, эркак киши фақат 
икки ҳолда тиз чўкиши мумкин: булоқдан 
сув ичганда ва гул узганда. Азиз Цада, сен 
мен учун бир булоқсан! Тиз чўкканча таш-
налик билан сенинг меҳрингни симиряпман.

Тошга қарайман, унда тиниқ кўланка 
кўрингандай бўлади. У менинг ўзим, ўттиз 
йил илгари шундай эдим. Тошга ўтириб, ўт-
лаётган қўйларга қарайман. Бошимда жун-
ли бўрк, қўлимда узун таёқ, этигимга чанг 
қўнган.

Сўқмоққа қарайман, унда тиниқ кўланка 
кетаётгандай кўринади. У ҳам менинг ўзим, 
ўттиз йил илгари шундай эдим. Нега қўшни 
қишлоққа боргандим? Ҳа-я, отам жўнатганди.

Ҳар бир қадамда мен ўзимни учрат-
япман, болалигимни, баҳор ёмғирида 
қолганимни, гуллар терганимни, кеч куз-
да дов-дарахтдан барглар тўкилишини 
томоша қилганимни қайтадан кўргандай 
бўламан.

Мен ечиниб, тошларга урилиб томчилар 
сочаётган шаршара тагида тураман. Оқим 
тошдан-тошга урилиб саккизга бўлинади, 
кейин қўшилиб бошимга, елкамга, қўлла-
римга қуйилади, қандай маза! Бу роҳати-
жон муздай сув олдида Парижнинг “Қирол 
саройи” меҳмонхонаси ваннасидаги пласт-
масса сепкичдан оқадиган илимилиқ сув 
нима бўлибди?

Булоқдан отилаётган сув кун бўйи қуёш 
нуридан қизиган тошда илийди. Тоғдаги бу 
тошли ванна олдида Лондоннинг “Метро-
поль” меҳмонхонасидаги мовий ванна од-
дий тоғора, холос.

Ҳа, мен катта шаҳар кўчаларида пиёда 
кезишни яхши кўраман. Лекин кўчалардан 
беш-олти марта ўтганимдан кейин ҳамма 
нарса танишдай кўрина бошлайди ва сайр 
қилиш хоҳишим йўқолади.

Эҳтимол, ўз овулимнинг кўчаларидан 
мингинчи марта ўтаётгандирман, лекин чор-
атрофга тўймай қарайман, унда сайр қилиш 
истаги сўниш ўрнига алангаланади.

* * *
Мен Доғистоннинг энг баланд чўққисига 

кўтарилдим ва теварак-атрофга назар таш-
ладим. Сўқмоқлар ҳар томонга таралган, 
қайдандир қўнғироқ овози эшитилади, ҳар-
ҳар жойда гулханлар ёқилган, тутун кўкка 
кўтариляпти.

Оёғинг қадрдон замин устида турганда 
дунёга қараш қандай яхши!

Бола туғилаётганда ўзига Ватан танла-
майди — пешанасига ёзилган жойда дунё-
га келади. Мендан ҳам доғистонлик бўла-
санми, деб ҳеч ким сўрамаган. Агар ўзга 
ота-онадан, дунёнинг ўзга жойида туғил-
ганимда, мен учун ўша ердан қадрли жой 
бўлмас эди. Ҳа, мендан қаерда туғилгинг 
келяпти, деб сўрашмаган. Аммо мендан 
ҳозир сўрашса, қандай жавоб берган бў-
лардим?

Олислардан қулоғимга пандур оҳанги 
эшитилди. Унинг оҳанги ҳам, айтилаётган 
қўшиқ сўзлари ҳам менинг қалбимга яқин.

Денгизни соғиниб интилар дарё,
Денгиз ҳам дарёни кутар доимо.
Ушласанг кафтингга сиғади юрак,
Гоҳ муштдай юракка тордир кенг фалак.
Бошқа мамлакатлар яхшидир аммо,
Ва лекин Доғистон баридан аъло.

Пандурчи эмас, гўё Доғистон унинг тили 
билан куйлаяпти.

Ҳақ гапим кимнингдир ботса дилига,
Яхшиси, индамай кетсин йўлига.

Менинг китобим! Майли, сендан ҳар 
ким ўзи қидирган нарсасини топсин, лекин 
сен ўзлигингни сақлаб қол, ҳеч бир китобга 
ўхшама. Сен мен учун аварликлар, доғис-
тонликлар уйисан. Майли, бу уй бағрида 
асрлар синовидан ўтган урф-одатларимиз, 
замон руҳи ва келажак ёнма-ён яшасин.

ОТАМ АЙТАРДИЛАР: “Агар адабий асар-
да муаллифи кўзга ташланмаса, у йўлда чо-
пиб кетаётган чавандозсиз отга ўхшайди”.

 
* * *

Маҳмуд буюк шоиримиз эди. Шеърияти-
нинг бош мавзуси Марямга бўлган бахтсиз 
муҳаббатидир. Қадрдон дўсти ўғил кўрган-
да Маҳмуддан алла ёзиб беришини сўради. 
Маҳмуд алла ёзишга уриниб кўрди. Афсус-
ки, Маҳмуднинг алласини тинглаган чақа-
лоқ ухлаш ўрнига баттарроқ йиғлади. Бош-
қа дўсти хотини вафот этганда, Маҳмуддан 
марсия ёзиб беришини сўради. Маҳмуд 
марсия ёзишга уриниб кўрди. Афсуски, 
Маҳмуднинг марсиясини тинглаган одам-
лар кўзларига ёш олмади, баъзи бировлари 
жилмайиб қўйди.

Аммо одамлар Маҳмуднинг Марямга 
бўлган бахтсиз муҳаббатига бағишланган 
қўшиқларини тинглаганда ҳамон кўзлари-
га ёш олади. Ҳа, Марям Маҳмуднинг бош 
мавзуси эди. Менинг бош мавзум эса До-
ғистондир. Менинг муҳаббатим чексиз ёки 
арзимасдир, мен билган ҳақиқат теран ёки 
соддадир, туйғуларим кўҳна ёки замона-
вийдир, аммо мен барибир сен ҳақингда 
ёзаман, Доғистон! Мен сен ҳақингда ёзиш 
учун қалам олсам, ҳамон ҳаяжонланганим-
дан қўлим қалтирайди. 

Асрор МЎМИН 
таржимаси

 Жаҳон адабиётига ўтган ХХ аср туҳфа этган ўлмас сиймолардан 
бири, шубҳасиз, Доғистон юлдузи Расул Ҳамзатовдир. Шоирнинг 
юртпарварлик, элпарварлик туйғулари бошқаларга ҳеч қачон ма-
лол келмасди. Хуллас, Расул Ҳамзатов дунёга ўзи орзу қилганидек, 
авваламбор, Доғистон куйчиси бўлиб танилди. Унинг шеърияти 
Ер юзидаги барча китобхонларга дини, тили, эътиқоди, дунёқара-
шидан қатъи назар, бирдай манзур бўлди. Биз, ўзбеклар ҳам Ҳам-
затовнинг ўта ҳаётий, оҳори тўкилмаган ташбиҳларга бой, турфа 
жумбоқ ва бошқотирмалардан холи ҳикматли шеърларини интиқлик 
билан кутар эдик. Шоир Ўзбекистонни, ўзбек халқини бениҳоя ҳур-
мат қилар, даҳоларининг номини тилдан қўймасди. У асарларининг Ўз-
бекистонда, ўзбек тилида ўқилаётганидан такрор-такрор қувонарди.

Абдулла ОРИПОВ, 
Ўзбекистон Қаҳрамони, Халқ шоири

Мамлакатимизда Расул Ҳамзатов-
ни билмайдиган, уни севмайдиган 
одам топилмайди. Шоирнинг рус 
тилига маҳорат билан таржима қи-
линган мисралари халқимиз тили-
да тез-тез такрорланадиган қанотли 
ибораларга айланган. Унинг улкан ва 
меҳрга тўла қалби жонажон Доғисто-
ни узра оппоқ турналар каби парвоз 
қилаверади.

Қайсин ҚУЛИЕВ,
болқор шоири

Шоирлар кўп, уларнинг кўпчили-
ги ўзларини шоирман деб ўйлайди. 
Аммо Расул Ҳамзатовга ўхшашлар 
ноёб ҳодиса. Ҳамзатов бетакрор ва 
ягона бўлгани учун азиздир.

Чингиз АЙТМАТОВ, 
қирғиз ёзувчиси 

Чўққилари осмон ўпган Кавказ тоғ-
ларининг бағрида бир ўлка бор. Уни 
Доғистон дейдилар. Дўппидеккина бу 
ўлкада қирққа яқин тилда сўзлашади-
ган бир миллион халқ яшайди. Расул 
Ҳамзатов ана шу халқнинг шоири, ана 
шу халқ шуҳратини бутун дунёга та-
нитган шоир.

Эркин ВОҲИДОВ,
Ўзбекистон Қаҳрамони, 

Халқ шоири

узоқларга қараган пайтимда яна Доғисто-
нимни ўйладим.

Ахир у ҳам ўз навбатини кутиб турнақа-
торда турди. Унга ҳам олдида турган бах-
тиёрнинг баланд елкаси халақит берди. 
Энди у ўз урф-одатлари, қўшиқлари, мада-
нияти қадриятлари билан кенг оламга йўғ-
рилиб кетди.

МАВЗУ ҲАҚИДА. Менга болалигимдан 
битта манзара ёқади. Ота макон уйимнинг 
деразаси очилиши билан тоғ ён бағридаги 
ям-яшил кенглик кўринади, гўё овул оёғи 
остига ёзилган пояндоз. Қоялар унга таъ-
зим бажо қилиб қараб тургандай туюлади. 
Болалигимдан тоғ ён бағридаги сўқмоқлар 
илонларни, дарадаги ғорлар йиртқичлар-
нинг оғзини эслатади. Олис тоғларнинг қоя-

лари бир-бирига суяниб олган. Тепалари 
думалоқ, қорамтир, туянинг жунли ўркачига 
ўхшайди.

Энди-ку биламан, Швейцария ёки Не-
паль тоғларида бундан чиройли манзарали 
жойлар бор. Лекин қаерда бўлмай, қайси 
табиат гўзаллигига қарамайин, кўрганла-

римни болалигимда ота макон уйимнинг 
деразасидан хаёлимни ўғирлаган манзара-
га солиштираман ва кўз олдимда қаршим-
даги намоён табиат гўзаллиги ўрнида ўша 
болалигимдаги манзара жонлана бошлай-
ди. Агар қандайдир сабаб билан хотирамда 
овулим ва унинг атрофидаги манзара яша-
маганда мен учун дунё юраксиз кўкрак қа-
фасига, қорачиғи йўқ кўзга, тилсиз оғизга, 
қушсиз уяга ўхшарди.

Бу мавзумни овулимнинг чегараси, ҳов-
лимнинг кегараси билан белгилайман ва шу 
чегара-кегараларда баланд девор тиклай-
ман деганим эмас.

Шундай далалар бор, плугда чуқур шуд-
гор қилганингдан кейингина юмшоқ тупроқ 
бошланади. Шундай далалар бор, плугда 
устки қаватини шудгор қилишинг билан 
тошлоқ қисми кўринади. Шундай далалар 
бор, уларни шудгор қилиш шарт эмас. Чун-
ки тошлоқ шундоқ кўзга ташланиб туради. 
Барибир бундай далалардан ҳосил олиб 
бўлмайди.

ШОИРНИНГ СУЯНЧ £̄ ОЯСИ — 

УШБУ МАТЕРИАЛНИ ЛОТИН ЁЗУВИГА АСОСЛАНГАН ЎЗБЕК 
АЛИФБОСИДА ЎҚИШ УЧУН МАЗКУР QR-KODНИ СКАНЕР ҚИЛИНГ.

РАСУЛ ҲАМЗАТОВ ТАВАЛЛУДИНИНГ 100 ЙИЛЛИГИГА

Ўзбек халқига ҳавасим келади. Сизлар буюк шоир Алишер 
Навоийнинг ворисларисиз, улуғ миллатнинг фарзандларисиз, катта 
тилнинг эгаларисиз. Бу билан фахрланишингиз, халқингиз, тилингиз 
камолига хизмат қилишдан чарчамаслигингиз керак.

Расул ҲАМЗАТОВ

Машҳур авар шоири Расул 
Ҳамзатовнинг “Менинг 
Доғистоним” китоби она 
тилимизда чоп этилганига 
ўн беш йилдан ошди 
ва ҳамон ўқувчилар 
томонидан севиб ўқил-
япти. Чунки севимли 
шоиримиз Абдулла Орипов 
китобга ёзган сўзбошисида 
таъкидлаганидек: “Китобда 
юзлаб, минглаб ёмби 
фикрларни, ҳикматларни 
учратиш мумкин”. 
Бугун газетхонларимизга 
китобдаги ана шу ёмби 
фикр ва ҳикматларнинг 
айримларини ҳавола 
этяпмиз.

Ватан!

